
Llongyfarchiadau i Glwb Rygbi
Pontypridd ar eu llwyddiant yng
nghwpan y Principality a dod yn
agos iawn yn rownd derfynol Tarian
Parker Pen. Mae wedi bod yn dymor
o atgyfnerthu yn y clwb gyda’r

rheolwr, Lyn Howells, yn
dychwelyd i roi sglein ar vy
perfformiad.

Dymuwn pob llwyddiant i bump
o’r tim fydd yn rhan o dim Cymru
sy’n teithio i Dde Affrica—Gethin

Robert
Michael Owen a Richard

Jenkins, Mefin Davies,
Sidoli,
Parks.

Efallai mai rheswm arall dros
Iwyddiant y ttm yw’r llu helaeth o
gefnogwyr sydd yn eu dilyn. Mae’r
gytgan ‘Ol¢é, Ol¢, Olé, Ol¢, Ponty,
Ponty’ yn rhan o chwedloniaeth yr
ardal ac i’'w glywed moér aml 2
chaneuon enwocaf Tom Jones. Mae
na ddisgwyl mawr am y tymor
nesaf.

elai

RHOI'R CLWB AR
El DRAED

Bu ymgyrch Clwb y Bont i godi
arian 1 glirio’i ddyled yn
llwyddiannus dros ben gyda dros
£15,000 yn cael ei addo neu fenthyg
mewn cyfnod o dair wythnos. Roedd
Craig Duggan, Trysorydd y Clwb,
yn falch iawn o’r ymateb a
dywedodd “Bydd hyn yn galluogi’r
Clwb i ddatblygu ac i barhau’r
gwaith o hyrwyddo’r iaith a’r
diwylliant Cymraeg yn yr ardal. heb
ddibynnu ar unrhyw fragdy ”

Colin Gregory yn darllen erthygl
am Glwb y Bont
yn y Western Mail

Rhif 168

PARTI PONTY
ENFAWR

Gyda balchder mae Menter laith, ar
waith yn ardal Rhondda Cynon Taf
a't Cylch, yn gwneud y paratoadau
ar gyfer Gwyl Dathlu 10 Mlynedd
Menter laith (1992 - 2002). Gyda
mwy o stondinau, sér radio a
theledu, cystadleuaeth y bandiau,
mwy o ysgolion a chwaraeon i
gymryd rhan ynddynt, mae hi’'n
argoeli’n dda ar gyfer y penwythnos.

Dywedodd Steffan Webb, Prif
Weithredwr Menter laith, "Rydym
wrthi yn gweithio’'n galed gyda
phartneriaid o Gymru ben baladr. Y
flwyddyn yma rydym yn trefnu mwy
o weithgareddau a chyngherddau.
Mae Parti Ponty yn enghraifft dda o
bobl yn cydweithio er lles y
boblogaeth leol. Hoffwn ddiolch i
staff Rhondda Cynon Taf sy’n
gweithio tu 6l i’r llenni i wneud yr
achlysur yn llwyddiant."

"Dylid nodi yn arbennig,” medd
Steffan Webb "y cyngherddau tu
hwnt i ddydd Sadwrn fel 'Prynhawn
y Bandiau Roc' a drefnir gan Urdd
Gobaith Cymru yn y Parc ar ddydd
Gwener, Noson Werin a Roc yng
Nghlwb y Bont nos Wener; Drama
nos Wener yn Neuadd Dowlais a
Gig yn y Ffatri Bop, Porth ar nos
Sadwrn. Dyma’n ffordd unigryw ni o
ddathlu 10 Mlynedd Menter."

Cofiwch

Parti Pontly

GOLYGYDD
Penri Williams
029 20890040

LLUNIAU
D. J. Davies
01443 671327
HYSBYSEBION
David Knight 029 20891353
DOSBARTHU
John James 01443 205196
TRYSORYDD
Elgan Lloyd 029 20842115
CYHOEDDUSRWYDD
Colin Williams
029 20890979

Cyhoeddir y rhifyn nesaf
ar y 5°¢ Gorffennaf 2002
Erthyglau a straeon
i gyrraedd erbyn
26 Mehefin 2002

Y Golygydd
Hendre 4 Pantbach
Pentyrch
CF15 91G
Ffon: 029 20890040

Tafod Eidi ar y wé
http://www .tafelai.net

¢-0ost

pentyrch @tafelai.net
A Argraffwyr:
Gwasg
Morgannwg
Uned 27, Ystad
Ddiwydiannol
Mynachlog Nedd
Castell Nedd SA10 7DR
Ffon: 01792 815152

WWW,.CWIwm.com

Gwybodaeth am holl
weithgareddau Cymraeg yr ardal.

CYDNABYDDIR CEFNOGAETH v
BWRDD YR IAITH GYMRAEG > <
I'R CYHOEDDIAD HWN
Os oes angen gwybodaeth o unrthyw fath am yr iaith
Gymraeg, galwch y LLINELL GYSWLLT...

0845 6076070

Liun - Gwener 10.00am - 12.30pm, 1.30 - 3.30pm
oyfradd galwadau lieol

www.mentrau-iaith.com www.bwrdd-yr-iaith.org.uk

Y Cynulliad
Cenedlaethol a'r laith
Gymraeg a'r alwad
am Ddeddf laith
Newydd

Wrth it Adolygiad o'r laith
Gymraeg, gynhelir gan Bwyllgor
Diwylliant y Cynulliad Cenedlaethol
dynnu tua'i derfyn dymunwn eich
gwahodd i Gyfarfod Cyhoeddus yng
Nghanolfan y Chapter, Caerdydd
nos Fawrth Mehefin 11eg am 7.30.
Manteisir hefyd ar y cyfle i ymateb i
Gynllun Taith y Cynulliad
Cenedlaethol.

Y Siaradwyr fydd, Dafydd Wigley
AC, Huw Lewis (Cadeirydd
Cymdeithas yr laith Gymraeg), Iwan
Standley ac Elin Haf Gruffydd
Jones.

Hwn fydd y cyfle cyhoeddus olaf i
ymateb it Adolygiad Iaith ac mae'n
bwysig ein bod yn gwneud ein
safbwynt yn glir a phendant.

Am ragor o wybodaeth cysyllter a:

Swyddfa Cymdeithas yr Iaith
Gymraeg, Penroc, Rhodfat Mor
Aberystwyth

Ceredigion 01970 624501
Cofion cynnes,
Dafydd Morgan Lewis,
Ymgyrchoedd,
Cymdeithas yr laith Gymraeg

Swyddog

Datblygu Coedwig

Mae Menter Coedwigaeth Cymru
am wella’r mynediad a’r
ddarpariaeth yng Ngoed Tynycoed
rthwng Efail Isaf a Chreigiau. Dros
yr wythnosau diwethaf cynhaliwyd
nifer o arddangosfeydd yng
Nghreigiau, Efail Isaf a Phentyrch i
ymgynghori a’r cyhoedd. Ymhlith y
cwestiynau a ofynnwyd oedd—
Rhagor o lwybrau troed? Llwybrau
beicio? Bywyd gwyllt? Coed
brodorol? Mannau agored? Os oes
gennych chi unrhyw sylwadau
cysylltwch a Esther Laurence,
Rhodiwr y Gymuned, 029 20886863

. Erail lsaf

F

Penfyrch

Cr Gi‘ji‘au

17eg Gwyl Ddrama Tafod Elai 2002
Neuadd Dowlais, Llanilltud Faerdref 20—22 Tachwedd 2002
am 7 bob nos.
Ymunwch yn yr hwyl drwy gyflwyno -
Dawns, Drama Un Act, Noson Lawen, Can, Pantomeim, Rifiw, Comedi.
Manylion pellach: 01443 402867
colin.williams @rhondda-cynon-taf.gov.uk

#22:B Y DWRLYN

Helfa Drysor

Nos Wener,
14 Mehefin

Ffén 029 20891426

thas Gymraeg
7 ant a’r Cylch

3amlas yn
Aberhonddu
Dydd Sadwrn, 29 Mehefin

Ffoniwch
John Llewellyn Thomas 01443 218077




JECENCTID
cic

Mae'r mis diwethaf wedi bod yn un
prysur iawn! Dros y pasg fe aeth 135
o ieuenctid Rhondda Cynon Taf i
Alton Towers a 39 i chwarae gyda
Phaent (paintballing) yng
Nghenarth.

Mae'r clybiau wythnosol dal yn
rhedeg yn gryf ac hoffwn croesawi
dwy aelod o staff newydd, Angharad
Davies sy'n arwain y clwb Drama
"Diawled Dawnus" a Heather Payne
syn helpu Lowri Davies arwain
clwb cynradd drama y "Rascals".

Mae tripiau tymhorol ac yn ystod
y gwyliau dal i redeg. Mae'r clwb
Caffi Syber ym Mhontypridd yn
edrych mlaen at eu trip nesaf nhw ar
30 Mai. Edrychwch allan am vy
gweithgareddau bydd ar gael i
ieuenctid RhCT yn ystod gwyliau'r
Haf.

CICIO

Mae Cydlynwyr CIC o ardaloedd
RCT, Bro Ogwr, Caerffili a
Chaerdydd wedi dod at ei gilydd i
gynhyrchu cylchgrawn CICIO.
Cylchgrawn 1 ieuenctid gan
ieuenctid llawn adolygiadau, lluniau
a gemau. Edrychwch allan amdani o

POPIO

Ar 22 o Fai fe lansiwyd POPIO.
Mae CIC wedi bod yn ffodus iawn i
dderbyn grant gan Gyngor
Celfyddydau Cymru i edrych am
dalent Cymraeg yn y Cymoedd. 1
roi y cyfle i ieuenctid yr ardal
gystadlu a pherfformio trwy
gyfrwng y Gymraeg. Bydd y canwr
buddugol yn ennill y cyfle i recordio
cdn yn broffesiynol gyda cwmni
recordio BOCS 50 a £100, diolch
unwaith eto i BOCS 50.

Edrychwch allan am y rownd
derfynol ym Mhontypridd ym mis
Medi!!!! Am fwy o wybodaeth -
WWW.cicio.net/popio

Mae hefyd, digon o swyddi a
chyfleoedd gwirfoddoli ar gael. Yn
enwedig i arwain clybiau a dw i
hefyd yn edrych am dim gynhyrchu
ar gyfer rownd derfynol POPIO. 1
gysylltu & mi, Dawn Williams eich
Cydlynydd Ieuenctid - cic @cicio.net

Paratoi i Ymladd Paent yng Nghenarth

PONTYPRIDD

Grohebydd Lleol:
De]lyth Jones a J&yne Rees

Newyddion Pont Sién Norton

Genedigaeth

Llongyfarchiadau i Heledd a Geraint
Day ar enedigaecth merch fach ar
Mai 2%, Croeso mawr i Gwenno
Angharad.

Llongyfarchiadau

Llogyfarchiadau i Bethan Arthur ar
ennill cystadleuaeth ysgrifennu
Illythyr yng nghylchgrawn yr Urdd,
Cip. Enillodd Bethan wobr o £40
iddi hi ei hun a £100 i’r ysgol. Fe
fydd yn mynd ar ymweliad i Stiwdio
Cip yn yr Haf.

Canolfan Cilfynydd

Bu Blwyddyn 5 yn ymweld &
chanolfan Hyder yng Nghilfynydd i
ddysgu mwy am wyfynod.

‘Rain Forest Road Show’

Ar Fai 24" cynhaliwyd gweithdy yn
yr ysgol i ddisgyblion Blwyddyn 5,
fel rhan o broject Gwyddoniaeth a
Thechnoleg, a drefnwyd gan EBP.
Dilynwyd y gweithdy gan broject yn
y dosbarth.

Ysgol Feithrin Sardis.

Bydd yr ysgol feithrin yn cynnal
noson gymdeithasol ar nos
Wener ,Gorff. 19eg yng Nglwb
Rygbi Pontypridd i godi arian. Mae
nifer o weithgareddau wedi eu
trefnu-barbiciw, cwis, stondinau

ayyb. Croeso i bawb-aelodau hen a
newydd. Tocynnau teulu ar gael.
Cysylltwch a Ffion am fwy o
fanylion-P'pridd 404960.

Ysgol Evan James.

Dydd Iau, Ebill 25ain daeth dau o
gyflwynwyr"Planed Plant" i'r ysgol i
siarad a disgyblion Blwyddyn 5 am
eu dymuniadau. Gobeithion wir y
bydd ambell un yn cael eu dewis i
fynd ar raglen newydd sbon i
wireddu eu breuddwydion!!

Aeth Dosbarthiadau 12,13,14 a 15 1
Lancaiach Fawr i ddysgu mwy am
fywyd y Tuduriaid a'r
Stiwardiaid.Treuliodd
Ddosbarthiadau 9, 10 ac 11 vy
diwrnod yno hefyd yn nhy y Cyrnol
Pritchard.

Fe ddaeth Iolo Williams o raglen
"Profiad" i sgwrsio a 6 o ddisgyblion
Bl. 3.Edrychwn ymlaen at glywed
eu barn am eu rhieni ar y teledu cyn
bo hir.

Buodd Phil Harris a'i ffrindiau yn
difyrru nifer o blant yr ysgol mewn
sioe yn llawn sbri!

Aeth Mr. Thomas a'i dim rygbi i
Wyl Rygbi Trehopcyn. Buodd 4
ysgol yn chwarae yn ystod pnawn
Gwener gwlyb iawn.Daeth
llwyddiant i dimoedd BL.5 a BI. 6.
Cyflwynodd Gethin Jenkins vy
Tystysgrifau cyn iddo fynd ymlaen i
serenu i dim Pontypridd yn Stadiwm
y Mileniwm y diwrnod wedyn.

Ffarwel dros dro i Delyth Kirkman

sy'n cychwyn cyfnod mamolaeth a
chroeso i Elin Llywelyn tan ddiwedd

PENTYRCH

Gohebydd Lleol: Bethan Griffith

Clwb y Dwrlyn

Bu'r Clwb yn codi rhagor o arian i
Eisteddfod yr Urdd Caerdydd 2002
yn ddiweddar, pan gynhaliwyd
Prynhawn i'r teulu' yn Ysgol
Creigiau.Cafwyd llawer o hwyl a
bur plant wrth eu boddau yn
cymeryd rhan yn vy raligamps,
chwarae pél droed, dawnsio gwerin,
coets, disgo a thynnu rhaff.Bur
tywydd yn ffafriol wrth it cymylau
glaw gadw i ffwrdd. Roedd y plant
wedi mwynhau a bu llawer i un yn
gwely'n gynnar y noson honno.

Apél Eisteddfod yr Urdd

Rydwi'n siwr fydd pawb sydd wedi
gweld y gwaith a gyflawnwyd gan
John Williams, Cadeirydd Pwyllgor
Apel yr Urdd Creigiau, Pentyrch a
Gwaelod y Garth, yn ategu fy
niolchaidau iddo am ei waith di-baid
dros yr ymgyrch. Cafodd vy
flwyddyn ei estyn wrth gwrs, ac fe
drodd yn ddwy flynedd brysur iddo.
O dan ei arweiniad, cododd y
pwyllgor £20,000 - swm aruthrol i
gymuned mor fechan. Diolch yn
fawr i John ac i aelodau'r pwyllgor
fu'n ei gefnogi. Beth wnaiff John
nawr?

Clwb Criced Clwb y Dwrlyn

Mae croeso i unthyw un sydd &
diddordeb i chwarae criced yn
achlysurol , gysylltu a Dewi Hughes
ar 029 20 891753 . Mae'r clwb ond
yn chwarae gemau cymdeithasol, ac
mae croeso i chi ymuno beth bynnag
eich safon.

Merched Y Wawr

Ar nos Fercher, 15 Mai, daeth
Peter a Gill Griffiths atom. Cawsom
brofi’r digrif a’r dwys wrth i Peter
siarad am rhai o’r profiadau mwyaf
arwyddocaol a luniodd eu bywydau.
Cyfraniad Gill at y noson oedd ei
darlleniadau ystyrlon o gerddi
perthnasol. Diolch yn fawr i chi’ch
dau am noson gartrefol, ac am
rannu’ch doniau difyr gyda ni.
Trefnir taith gerdded ar 12ed
Mehefin. Manylion: 02920 890040.

MERCH
WYLLT Y
CYMOEDD

Mae hi'n ifanc, yn hyderus, mae
ganddi datw o'r gair 'gwyllt’ ar ei bol
ac mae ganddi fwy o ffrynt nag
unrhyw fap tywydd... wele, RHIAN
WESTBROOK, un o sér cyfres bry-
ar-y-wal S4C, Procar Poeth!

Fe greodd y ferch o Donyrefail
argraff yn Ibiza yr haf diwethaf fel y
gwelwch wrth ddilyn y gyfres bob
nos lau ar S4C. Ac mae Rhian yn
gobeithio creu argraff o fath
wahanol fel perfformwraig,
cyflwynwraig neu actores pan fydd
hi'n dychwelyd i Gymru yn yr haf ar
0l cwblhau ei gradd ym Mhrifysgol
Luton.

Cinio a Dawns URDDasol
Clwb Golff Radur Nos
Sadwrn Mai 18 2002

Yr ymdrech ar ben! Dyna deimlad
Pwyllgor Apél Creigiau, Pentyrch a
Gwaelod y Garth wrth drefnu cinio/
dawns yng Nghlwb Golff Radur; yr
olaf mewn cyfres o ddigwyddiadau i
godi arian ar gyfer FEisteddfod yr
Urdd Caerdydd a’r Fro. Cafwyd
diweddglo gwerth chweil; pawb
oedd yn bresennol wedi cael
mwynhad mawr wrth loddesta,
cwmnia a dawnsio i gyfeiliant gitar
Dave Escott.

Mynegodd John Williams ei ddiolch
i aelodau’r Pwyllgor a phawb arall
fu wrthi yn helpu codi arian dros y
ddwy flynedd ddiwethaf gan nodi
bod dros £20,000 wedi ei gasglu —
ymhell dros y targed o £15, 000 a
osodwyd i’r Pwyllgor. Mewn
ymateb datganodd Huw Llywelyn
Davies ei werthfawrogiad o waith
John ei hun, fel Cadeirydd vy
Pwyllgor Apél, yn arbennig am ei
ddawn o berswadio pobl i roi o’u
hamser a’u harian (!) tuag at yr
Eisteddfod.

Diweddglo hapus, felly, i’r codi
arian. ‘Nawr mae pawb yn edrych
ymlaen am Eisteddfod Iwyddiannus.

Roedd Rhian yn un o griw o wyth o
bobl ifainc a ddewiswyd i rannu
villa yn Ibiza am bedair wythnos fis
Awst diwethaf ar y ddealltwriaeth
bod camerdu cwmni cynhyrchu
Concordia yn cael eu dilyn ar gyfer
cyfres Procar Poeth.

A chafodd Rhian lond cé&s o
brofiadau yn ystod ei mis cyffrous ar
yr ynys boeth.... mwynhau diod yng
nghwmni Peter Stringfellow ar ei
long hwylio, cael cynnig gwaith
gyda'r cylchgrawn Loaded, dawnsio
podiwm gyda DJ Radio 1 Dave
Pierce, cwrdd a Josh o Big Brother a
gwrthod cynigion amheus gan
filiwnydd ar ei gwch allan ar y
mor...yn ogystal 4 neidio bynji'n
hanner porcyn, reidio rodeo a landio
yn yr ysbyty ar 0l oriau o glybio.

"Os wy'n cael cyfle mewn bywyd,
rwy'n mynd amdani. Felly, pan ges
it cyfle i fynd i Ibiza penderfynais i
fod yn rhaid i fi gael amser gwyllt,"
meddai Rhian, 21 oed, sydd yn ei
blwyddyn olaf yn dilyn gradd B.A.
mewn Perfformio yn Luton. "Gan
fy mod i'n berson eitha agored, wy'n
fodlon siarad & rhywun. Cwrddais i a
golygydd comisiynu cylchgrawn
Loaded yn nhref Ibiza ac o fewn
hanner awr roedd e wedi cynnig
sesiwn fodelu i fi gyda Loaded.
Does dim byd wedi dod ohoni hyd
yn hyn ond byddwn i'n dal yn fodlon
gwneud, os oedd e'n shoot o safon.
Roedd cael gwahoddiad i gwch
Peter Stringfellow i gael diodydd yn
wych hefyd. Dywedodd ei fod yn
hoff iawn o'r Cymry. Llwyddon ni i
gael lle ar guest list y DJ Dave
Pearce hefyd, a chwrddais i & Josh o
Big Brother, roedd ganddo gorff
ffantastig!"

Mae Rhian, sydd hefyd yn gweithio
fel tiwtor dawnsio yng nghanolfan
David Lloyd yn Luton, wedi dysgu
llawer am fywyd trwy fynd i Ibiza.
"Rwy wedi dysgu bod yn rhaid i
rywun wneud y gorau o'r cyfleoedd
maen nhw'n eu cael. Ges i wyliau a
hanner mas yno, a Iwcus i fi wnaeth
y camerau teledu ddim ffilmio
popeth ddigwyddodd yno!"

Procar Poeth

Nos Iau, 10.30pm, S4C



TONYREFAIL

Giohebydd Lleol: D.J. Davies

CYDYMDEIMLAD.
Cydymdeimlad dwys 4 Miss Vida
Morgan ar golli ei brawd Dilwyn
yng Nghanada. Roedd wedi bod yn
byw yno ers 1953. Roedd ei iechyd
wedi bod yn fregus ers tipyn o amser
ond sioc mawr oedd clywed am ei
farwolaeth mor fuan. Roedd yn 84
oed.

Geidw weddw, merch yn Rugby
gyda dau o blant, mab a merch, ag
un wyr. Roedd Dilwyn yn un o
chwech o blant, pedwar o fechgyn a
dwy ferch. Collwyd un o’r brodyr
adeg yr ail ryfel byd. Peiriannydd
oedd yn 0l ei alwedigaeth ac er
mwyn lledaenu ei orwelion fe
ymfudodd ef a’i deulu i Ganada. Yn
anffodus, Vida yw’r unig un ar oL
Bu hithau yn brifathrawes ar ysgol
gynradd Tonyrefail. Magwyd y teulu
yn ffyddloniaid Capel Y Ton.

Bendith ar y teulu 1 gyd.

ADFERIAD BUAN.
Dymunwn wellhad buan i Miss Betsi
Griffiths. Bu colofn y Gilfach Goch
yn gweld ei heisiau yn y Tafod.
Mae’n hyfryd i weld Mrs Wendy
Banwell gwraig y Parchedig Ernie
Banwell yn 6l yn yr oedfaon ym
Methlehem Fedyddiedig Saesneg
Cwmlai. Mae Wendy wedi bod i
fewn ac allan o’r ysbyty ers tipyn o
amser bellach. Dymunwn wellhad
buan iddi.
Braidd yn fregus yw cyflwr Mrs Sal
Evans yng Nghartref Gelliseren.
Mae Sal yn 102 oed ers Mis Bach
diwethaf. Dymuniadau gorau iddi
hithau.

LLONGYFARCHIADAU.
Llongyfarchiadau mawr i Helen
Prosser ar ei hymddangosiad ar
raglen deledu Pawb a’i Farn dan
lywyddiaeth Dewi Llwyd ar nos
Wener 17eg o Fai. Rwy’n siwr fod y
teulu i gyd yn ymfalchio yn ei
pherfformiad, yn enwedig Fflur a
Gwynfor yn gweld mam ar y teledu.
Wrth gwrs nid dyma’r tro cyntaf
iddi. Da iawn Helen.
Llongyfarchiadau mawr i Emma
Griffiths, Tylchawen, ar ei
llwyddiant yn ei phrawf gyrru.

Aaron Daye

Merch Jonathan a Heather Griffiths
yw Emma, Jonathan yw Cyfeilydd
corau Richard Williams ac mae
Heather yn athrawes yn ysgol
Gynradd Tonyrefail. Mae Emma a’i
chwaer Catherine yn aelodau o gor
plant, a’r ddwy yn Ysgol Y Pant.

Llongyfarchiadau mawr i Helen
Evans ar gael swydd gyda Radio
Ddraig Goch yng Nghaerdydd. Mae
Helen yn gyn ddisgybl Ysgol
Gymraeg Tonyrefail ag Ysgol Gyfun
Llanhari.

Un arall o blant Ysgol Gymraeg y
Ton sydd yn gwneud yn dda yw
Cristyn Williams Gellirhaidd. Mae
Cristyn bron a gorffen ei chwrs yng
Ngholeg Cerdd a Drama Cymru yng
Nghaerdydd, ac mae wedi cael ei
derbyn i Goleg y Drindod Llundain i

astudio’r delyn. Mae wedi
ymddangos yn canu’r delyn yn
Eglwys Norwyaidd ym Mae
Caerdydd yn ddiweddar, a bydd yn
mynd ar daith ir Swisdir yn ystod yr
haf i ganu’r delyn.Pob llwyddiant
iddi.

Llongyfarchiadau mawr i Aaron
Daye sydd yn ddisgybl yn Ysgol
Gymraeg Tonyrefail. Bu Aaron yn
cymryd rhan mewn Beicathalon yng
Nghaerdydd oedd wedi ei threfnu
gan raglen deledu Blue Peter i godi
arian tuag at y Liwcimia, ac er fod
Aaron yn diodde gan Asthma bu’'n
llwyddiannus i yrru am awr o amser,
a chasglu £110. Mae Aaron yn
diolch yn fawr iawn i’w noddwyr a
phawb a’i gefnogodd. Bu Aaron yn
Iwcus i gyfarfod a’r cyflwynwyr
teledu Rhodri Owen ag Angelica a
chael eu llofnodion. Da iawn Aaron.

Hefyd mae ei frawd Ross, sydd yn
ddisgybl yn yr Ysgol Gymraeg wedi
dod yn drydydd yn gwaith 2D Celf a
Chreft ar lefel sirol Eisteddfod yr
Urdd. Ef oedd yr unig enillydd yn y
Celf a Chrefft o’r ysgol. Hefyd mae
Ross wedi bod yn llwyddiannus yn
ennill cystadleuaeth Arlwyaeth
Uniongyrchol R.C.T. o dan 11oed a
gymerodd le yn yr ysgol.

Da iawn Ross.

TAITH I WLAD BELG.

Ar fore Llun y 13eg o Fai aeth
aelodau a ffrindiau Eglwys Dewi
Sant ar daith mewn bws i wlad Belg
a dychwelyd ar Sadwm y 18fed.
Trefnwyd y daith gan Mr George
Thorne sydd yn Warden yn yr
Eglwys. Pawb wedi mwynhau mas
draw ac edrych ymlaen am y daith
nesa.

Ross
Daye

Gohebydd Lleol: Sian Evans

SWYDD NEWYDD

Hoffwn ddymunon’n dda i Eirlys
Lamb, Westhill Court, Llantrisant
sydd newydd gael swydd yn
gweithio i Gynulliad Cenedlaethol
Cymru. Mae FEirlys wedi bod yn
dysgu ers rhai blynyddoedd ond yn
awr mi fydd yn gweithredu fel rhan
o Adran Addysg Arbennig vy
Cynulliad fel un o 4 Swyddog
Datblygu Rhanbarthol. Hi fydd yn
gyfrifol am Dde Canolog Cymru ac
yn ymchwilio i ba ddarpariaeth sydd
ar gael gan yr Awdurdodau Lleol ar
gyfer plant ag anghenion arbennig —
fel y dall, y byddar a rhai ag
‘autism’.  Caiff yr wybodaeth a
gesglir gan Eirlys a’i chyd
swyddogion ei fwydo i Jane
Davidson AC.

Llongyfarchiadau Eirlys a phob
hwyl yn y swydd newydd.

ARHOLIAD OFFERYNOL
Llongyfarchiadau i Ffion Williams,
Hunter’s Gate ar basio arholiad
telyn, Gradd II, gydag Anrhydedd.

CYNGERDD CERDDORFAOL
Yn ddiweddar, mi wnaeth Eleri
Tudor a Iestyn Jones gymryd rhan
mewn cyngerdd yn Ysgol Coedylan
ym Mhontypridd. Mae’r ddau, sy’n
byw ym Meisgyn ac yn mynychu
Ysgol Gynradd Gymraeg
Llantrisant, wedi bod yn mynd i
ymarferion bob nos Lun yn gyson
fel rhan o Gerddorfa Llinynnol
Ysgolion Cynradd Rhondda Cynon
Taf. Mae’r Gerddorfa wedi ei
rhannu ac yn ymarfer mewn nifer o
leoliadau ac yna’n dod ynghyd bob
hyn a hyn i gynnal cyngerdd.

Ar y 12fed o Fai daeth tua hanner
cant o blant cynradd y Sir at ei
gilydd mewn cyngerdd a chawsant
hwyl yn perfformio i’w teuluoedd
a’u ffrindau. Daliwch ati Eleri a
Iestyn!

Y DWRLYN
ALLAN
O'R DIWEDD!

Mae'r unig dim o'r ardal oedd ar 6l
yn rowndiau diweddaraf Talwr y
Beirdd (Radio Cymru) allan o'r
diwedd. Fe darodd Tim y Dwrlyn ar
eu matsh wrth ddod wyneb yn
wyneb & Bro Ddyfi - cyn
bencampwyr y gyfres.

Cyfarfu'r ddau dim yng Nghlwb
Rygbi Penygroes ger Rhydaman yn
ystod gweithgareddau Gwyl Menter
Cwm Gwendraeth. Roedd y clwb yn
llawn ar gyfer dwy ornest, Dwrlyn v
Bro Ddyfi ac hefyd Y Taeogion v
Mytyrwyr Coleg Aberystwyth.

SIOE DDAWNSIO

Perfformiad o math arall a gafwyd
yn Y Barri ar 19 Mai — sef sioe
‘ballet’. Roedd llawer o ferched yr
ardal o dair i ddeunaw oed wedi bod
yn ymarfer gyda’i hathrawes Kim
Bardsley, yn Llantrisant, ers
misoedd ar gyfer perfformiad o
“Sleeping Beauty”. Roedd yn sioe
llawn lliw a cherddoriaeth hyfryd
gyda dawnsio gosgeiddig.

Cymerwyd un o’r prif rannau
unigol, sef y Wrach Gizelda, gan
Catrin Edwards ac mi roddodd
berfformiad pwerus, llawn teimlad.
Enillodd wobr hefyd ar ddiwedd y
sioe am Ymdrech ac Ymroddiad
dros y ddwy flynedd diwethaf.
Llongyfarchiadau i Catrin a diolch
1’r holl blant - boed yn dylwyth teg,
adar, pry cop, dawnswyr Sbaeneg
neu’n werinwyr — fu’'n dawnsio ac
yn gwneud y sioe yn un i’w chofio.

LLWYDDIANT CELF A
CHREFFT

Os ewch i’r arddangosfa Celf a
Chrefft yn Fisteddfod yr Urdd,
Caerdydd a’r Fro, cewch weld darn
o waith gan Emily Hurst, Llys
Derwen, Llantrisant. Bu hi’n
fuddugol yn lleol ac yn genedlaethol
yn y gystadleuaeth Gwaith
Creadigol 3D (Tecstiliau) i
Flynyddoedd 3 a 4.
Llongyfarchiadau mawr i ti Emily ar
ennill y wobr gyntaf.

Yn erbyn y fath wrthwynebiad,
mae'n deg nodi na wnaeth tim Y
Dwrlyn dynnu gormod o gywilydd
ar yr ardal - colli o un marc yn unig
yn erbyn hen lawiau Bro Ddyfi, tim
sydd wedi dymchwel sawl un o'r
cewrin y gorffennol.  Aelodau'r
Dwrlyn yw: Menna Thomas (Efail
Isaf), Dr Dafydd Huws (Ffwrnes
Blwm), Emyr Phillips (Parc y
Rhath), a Rhodri Gwynn Jones ac
Ifan Roberts( y ddau o Bentyrch).

Do fe gafodd y gynulleidfa werth eu
harian, ond roedd yr ornest arall yr
un noson rhwng Criw Tudur Dylan,
Ceri Wyn Jones, Emyr Davies a
Caryl Parrry Jones a thri stiwdant o
Aberystwyth yn hymdingar! Rhag
ofn i'r Tafod ymddangos cyn i chi ei
chlywed, teg nodi fod y rhai syn
colli wedi gwneud cystal 4
buddugwyr Bro Ddyfi yn erbyn Y
Dwrlyn!

Gair bach i drefnwyr cymdeithasau'r
ardal - mae'n werth i chi gysylltu'n
gynnar 4 phen bandits Y Talwrn
tua'r BBC ym Mangor os ydych chi
am wahodd y recordiad i'r rhaglen.
Nos Fawrth ydi'r noson recordio fel
arfer - ond byddai'n gymaint haws i
chi ei weithio i mewn i'ch
gweithgareddau misol na bod y BBC
yn impio recordiad ar yr ardal pan fo
hynny'n drysu pethau eraill. Yn
ystod y gaeaf fe fanteisiodd
cymdeithas ym Mhenybont ar Ogwr
- a hwnnw oedd ymweliad cyntaf y
Talwrn a'r dre. [Menter Taf Elai -
dewch odd'na! Roedd Cwm
Gwendraeth yn cael gwledd gyda
thri o'r timau wedi teithio o leiaf 50
milltir yr un i gymryd rhan.]

Mae'r Dwrlyn, fel timau'r Awyr Iach
ac Aberhafren, yn dim sydd wedi
tyfu o ddosbarthiadau nos Rhys
Dafis yn Festri Gwaelod y Garth.
Efallai yn wir fod yna botensial am
lawer mwy o dimau, y flwyddyn
nesaf. Neu, fel yr awgrymodd sawl
un, ei bod yn amser it hen stejars
ildio a chael timau hollol newydd!



GILFACH GOCH

Gohebydd Lleol: Betsi Griffiths

MARWOLAETH

Roedd pawb yn flin i glywed am
farwolaecth Mrs Caroline Fisher,
person hynaf y cwm yn 101 oed.
Nes iddi dorri ei choes rhai misoedd
yn 0l, roedd yn weithgar iawn ac
wedi mwynhau bywyd hir a Illawn.
Roedd yn hoff iawn o fynd ar y bws
i siopa i'r archfarchnad ar fore Dydd
Jlau gyda'i ffrindiau a'i chwaer yng
nghyfraith Mrs Gwyneth Abraham.
Roedd yn aelod yng nghapel
Bethania cyn iddo gau ac yn aelod o
ddosbarth cwiltio Bethania a Maes
yr Haf. Roedd wrth ei bodd pan
ganwyd gorwyres iddi, Caitlin, rai
misoedd yn 6l. Cydymdeimlwn a'r
teulu yn eu colled.

PENBLWYDD
Penblwydd hapus i'r Parch
D.D.R.Phillips. Fe ddathlodd Mr

Phillips ei benblwydd yn ysbyty
Llwynypia lle mae ar hyn o bryd ar
0l syrthio a thorri ei goes beth amser
yn 6l. Dymunwn adferiad buan iawn
iddo.

GWELLHAD BUAN

Dymuniadau gorau am wellhad buan
i Mrs Beryl Rees Meadow Street
sydd ar hyn o bryd yn yr ysbyty yn
derbyn triniaeth. Gobeithio y bydd
hi n6l yn ein plith yn fuan iawn.

DRAMA

Roedd canmol mawr i Gwmni
Drama Gilfach Goch am eu
cynhyrchiad o'r ddrama 'Dark Lucy'
yn ddiweddar. Mwynhaodd pawb y
ddrama yn fawr iawn. Roedd
beirniaid o Gymdeithas Ddrama
Morgannwg yn bresennol yn y
perfformiad ac roeddent yn bles
iawn a chafodd y set llwyfan ei
enwebu am y set gorau a chafodd
Mrs Rita Phillips enwebiad am yr
actores orau. Llongyfarchiadau i'r
cwmni am eu hymroddiad a'u gwaith
caled dros y gaeaf a gobeithio y
byddant yn parhau i gynhyrchu
dramau o safon am flynyddoedd eto.

GWELLHAD BUAN
Dymuniadau gorau am wellhad buan
i Dave Lawrence, cynhyrchydd y

Natalie Thomas

Judo
Yn ystod mis Ebrill bu dwy o
ferched o’r ysgol—Natalie Thomas
BI11 a Sarah Connelly BI§8 yn
cystadlu mewn cystadleuaeth Judo.
Roedd <cystadlaethau
Pencampwriaethau Ysgolion
Prydain yn cael eu cynnal yn
Wolverhampton.

Sarah Connelly

Yn ei chystadleuath hi daeth
Natalie yn gyntaf dan 16 oed ac
enillodd y wobr aur.

Yn ei chystadleunaeth hi daeth
Sarah yn ail dan 13 ac ennill y wobr
arian.

Mae’r ddwy yn byw yn ardal
Maesteg ac yn cystadlu ac ennill yn

gyson.

YSGOL GYMRAEG TONYREFAIL

Chwaraeon

Nos Wener yr ail ar bymtheg o Fai
bu tim yr Ysgol yn chwarae rygbi yn
erbyn Ysgolion Trehopcyn, Evan
James a Chilfynydd. Gém gyfartal
oedd y cyntaf, collwyd yr ail, ond
enillwyd yr olaf. Felly daeth pob un
yn 6l wedi mwynhau eu hunain yn
fawr iawn.

Y Cwis Llyfrau Cymraeg

Ar yr ugeinfed o Fai cynhaliwyd ail
rownd "Y Cwis Llyfrau Cymraeg"
yn Ysgol Bro Ogwr. Rhain oedd y
gorau allan o drideg a ddaeth
ynghyd i'r rownd gyntaf yn ardal yr
hen Forgannwg Ganol.
Cynrychiolwyd ein hysgol ni gan
Fflur Elin, Tammy Beach, Jack
Braaks, Owain Seldon, Delyth Jones
a Hannah Dando. Paratowyd y plant
gan Miss Nia Downes. Ysgal Santes
Tudful enillodd y gystadleuaeth. Er

hynny roeddem i gyd yn falch on
plant.

Yr Urdd.

Llongyfarchiadau hefyd i Ross Daye
ar ennill yr ail wobr yn Eisteddfod
Sir yr Urdd. Roedd hyn mewn
cystadleuaeth celf a chrefft o dan
wyth oed. Dymunwn yn dda hefyd
i'r Parti Ymgom. Byddant yn
cystadlu yn Eisteddfod Genedlaethol
yr Urdd yng Nghaerdydd yn ystod
yr hanner tymor.

Ymweliadau.

Ymwelodd Blwyddyn pedwar 4 Sain
Ffagan i astudio oes y Tuduriaid.
Diogelwch ar yr hewl ac yn y t§
oedd yn bwysig i't Dosbarth Derbyn
ac aethant draw i Drefforest i gael
rhagor o wybodaeth.

Cwmni Drama, sydd ar hyn o bryd
yn yr ysbyty. Gobeithio na fydd yno
yn hir iawn ac y bydd yn 6l yn yr
ymarfer ar Nos Lun yn fuan iawn.

CERDDWYR CWM CLYDACH

Byddwn yn gadael y Sgwar, Ynysybwl
mewn ceir am 9.30 y bore, Dydd
Sadwrn, laf o Fehefin, 2002. Fe
fyddwn yn cerdded yn ardal Brynmawr
a’r cylch i gyfeiriad y ‘Bugail Unig’.
Ffon 01443 790903.

CRAIG
YR
OESOEDD

Glwb Criced

Llongyfarchiadau i
Ffynnon Taf drechodd Glwb Criced
Christchurch o’r Rhondda gartre o
dair wiced yn Adran Gynta
Cynghrair Thomas Carroll ar Fai 11.

Seren y tim lleol oedd y sém-
fowliwr Craig Field, 18 oed. Yn ei
belawd gynta bowliodd bum pél bell
ond setlodd i lawr yn fuan a thorri
record y clwb wrth gymryd 10
wiced am gyfanswm o 77 o
rediadau. Llwyddodd i rwto halen yn
y briw wrth sgorio’r rhediad
enillodd y gém i Ffynnon Taf.

DAU LANC AMDDWYN CAR

Clywodd Llys Ynadon Pontypridd
fod dyn yn byw yn Heol Caerdydd,
Ffynnon Taf, wedi gweld dau lanc
yn ymyrryd a char pan oedd ar fin
mynd i’r gwely.

O fewn dwy funud roedd yr heddlu
wedi cyrraedd ac arestio’r ddau tra
oedden nhw’n rhedeg i ffwrdd.

Cyfaddefodd Brian Griffiths, 20 oed
o Nantgarw, a Christopher Morgan,
18 oed o Dy Rhiw, eu bod wedi
ymyrryd 4 char Ford Fiesta gyda’r
bwriad o’i ddwyn. Plediodd
Griffiths yn euog i gyhuddiad o
ddifrod troseddol a chyfaddefodd
Morgan iddo ddwyn lamp.

Caniatawyd mechniaeth i Griffiths a
chadwyd Morgan yn y ddalfa tra
oedd adroddiadau’n cael eu paratoi.

O’R TAD I’'R MAB

Llongyfarchiadau i Dim Rygbi
Ffynnon Taf enillodd rownd
derfynol Cynghrair y Dwyrain ar Fai
8 wrth drechu’r Tyllgoed o 18-17 ar

gae Crwydriaid Morgannwg yn
Nhrelai, Caerdydd.

Adrian Hancock a Rhys Watkins

FFYNNNON TAF NANTGARW
A GWAELOD Y GARTH

Goohebydd Lleol: Martin Huws

chwaraeodd yn y rheng 61 y diwrnod
hwnnw.

Yn 1974 a 1975 eu tadau Les
Hancock ac Adrian Watkins enillodd
fedalau wrth faeddu Cyn-fechgyn
Ysgol Uwchradd Casnewydd.

Yn y rownd derfynol eleni sgoriodd
y capten a chwaraewr rhyngwladol
Melita, Joe Sultana, ei 20fed cais.
Hyd yn hyn y tymor hwn mae wedi
sgorio 100 o bwyntiau.

MARW ALICE FULLALOVE

Yn sydyn ar Fai 12 gartre yn Nh¥
Rhiw, Ffynnon Taf, bu farw Alice
(Pat), gwraig  Frank. Roedd vy
gwasanaeth ar Fai 21 yn Eglwys
Dyfrig Sant, Trefforest, a’r
traddodiant ym Mynwent T§ Rhiw,
Ffynnon Taf. Cydymdeimlwn &’r
teulu.

ALLAN YN ACHUB EI GYFLE

Llongyfarchiadau i’r peiriannydd
awyrennau Allan Price, 34 oed,
Dysgwr Oedolion y Flwyddyn.

“Rwy wedi dysgu nad yw swydd yn
para am byth,” meddai Allan sy’n
gweithio yn Nantgarw ac yn byw yn
Y Barri. “Y neges yw bod angen
dysgu sgiliau yn wastad ac elwa ar
gyfleon swyddi.”

Gadawodd yr ysgol pan oedd yn 16
a chollodd ei swydd yng Nghwaith
Sment Aberddawan ym Mro
Morgannwg ar 0l i’w brentisiaeth
ddod i ben. Wedyn cafodd waith
mewn cwmni bysys cyn cael swydd
yng ngwaith cynnal a chadw British
Airways yng Nghaerdydd.

Yna cafodd swydd yng ngwaith
GEAES yn Nantgarw lle mae wedi
bod ers chwe blynedd. Nid yn unig
mae’n beiriannydd ond fe sy’n
trefnu gwaith 35 o brentisiaid.

"Mae cymaint o gyfleon ar gael
heddi,” meddai.

“Fy nod i yw hybu pobol eraill fel y
gallan nhw ennill cymwysterau rhag
ofn eu bod yn colli eu swyddi.”

DIGWYDDIADAU

CAPEL BETHLEHEM,
Gwaelod-y-Garth, 10.30am.
Mehefin 2: Gweinidog (Cymun);
Mehefin 9: Gweinidog; Mehefin 16:
Parchedig Cath Williams; Mehefin
23: Gweinidog; Mehefin 30:
Gweinidog.

CYLCH MEITHRIN Gwaelod-y-
Garth, 9.15-12, Festri Capel
Bethlehem, Gwaelod-y-Garth.
Sesiynau prynhawn ddydd Mawrth a
Mercher. Mwy o fanylion: 029 20
813980.

CYLCH TI A FI Ffynnon Taf:
brynhawn Mercher yn ystod vy
tymor, 1.15-2.45pm, Neuadd Pentre
Ffynnon Taf. Mwy o fanylion: Jo
Jones, 029 20 810600.

CYMDEITHAS ARDDWROL
Ffynnon Taf a’r Cylch: ddydd
Mawrth cynta’r mis, Clwb Cyn-
Aelodau’r Lluoedd Arfog, Glan-y-
Llyn. Manylion oddi wrth Mrs
Toghill, 029 20 810241.

YSGOL GYNRADD
GWAELOD-Y-GARTH: Mehefin
3: Hanner tymor yn dechrau;
Mehefin 3, 4 a 5: Y plant yn
perfformio yn Syniad Sam, Sioe
Ysgolion Cynradd yr Urdd yn
Neuadd Dewi Sant, Caerdydd;
Mehefin 9: Cymanfa Ganu’r Urdd,
Capel Tabernacl yr Ais; Mehefin 10:
Tymor yr haf yn dechrau.

GWOBOR ILWYBR BEICIAU

Mae Cyngor Rhondda Cynon Taf
wedi derbyn gwobor Brydeinig ar 61
codi llwybr beiciau gostiodd
£230,000.

Y llynedd codwyd y llwybr lle’r
oedd hen Rheilffordd Rhymni rhwng
Ffynnon Taf a Nantgarw. Enw’r
gangen oedd y Gollen Ffrengig sef
yr hen enw ar y caban signalau a’r
enw ar yr ail orsaf oedd arfer bod yn
y pentre.

“Mae cerddwyr,
marchogion wedi
llwybr,” meddai’r
Adrian Hobson.

seiclwyr a
croesawu’r
Cynghorydd

Daeth y Triawd Pres Cymreig i'r
ysgol yn ddiweddar i gynnal
cyngerdd arbennig ar gyfer y plant.
Roedd y plant wrth eu boddau yn
gwrando ar aelodau'r grwp yn canu'r
offerynnau pres ac yn cael cymryd
rhan eu hunain hefyd. Dysgodd y
plant lawer am yr offerynnau hyn a
bydd yr ymweliad yn aros yng nghof
y plant am sbel hir !

Mae Mrs Anwen Jenkins,
myfyrwraig o Athrofa Prifysgol
Caerdydd, gyda ni ar hyn o bryd ar
ymarfer dysgu. Mae hi wedi bod yn
gweithio'n galed iawn gyda phlant
bach y Meithrin o dan arweiniad
Mrs Riggs. Mae Mrs Jenkins yn
mwynhau'n fawr iawn yng
nghwmni't plant ac yn sicr, mae'r
plant yn mwynhau gweithio gyda hi
hefyd!

Mis pwysig tu hwnt i blant Dosbarth
Mr O'Neil oedd mis Mai. Adeg yr
hen brofion TASau yna! Mae'r plant
wedi gweithio'n eithriadol o galed

FFYNNON TAF NANTGARW
A GWAELOD Y GARTH

“Roedd hon yn enghraifft dda o
gydweithio rhwng yr Awdurdod
Datblygu, y Bwrdd Croeso,
Comisiwn y Mileniwm a chwmni
Sustrans.”

MARW FLORENCE EVANS

Yn sydyn bu farw Florence May
Evans (Flossie), mam Gillian,
Michael, Lynda, Stephen, Helen a
Paula. Roedd y gwasanaeth yn
Eglwys Unedig Ffynnon Taf a’r
traddodiant ym Mynwent Ty Rhiw,
Ffynnon Taf. Cydymdeimlwn a’r
teulu.

ADFERIAD BUAN

Dymunwn adferiad buan i’r
Cynghorydd Adrian Hobson a’i
wraig Sian fu mewn damwain car ar
Gylchfan Coryton.

Pan oedden nhw’n sefyll wrth
oleuadau traffig, tarodd car arall
gefn eu car a chafodd y ddau
ysgytwad. Dymuniadau gorau i'r
ddau.

3 YSGOL LLANTRISANT

trwy gydol y flwyddyn felly pob Iwc
iddynt pan ddaw'r canlyniadau
ddiwedd mis Gorffennaf. Maent yn
sicr o Iwyddo! Ar 6l yr holl waith
caled, aeth y plant i ymweld ag
Ysgol Gyfun Llanhari ddydd
Gwener ar 0l y profion i gael blas ar
yr ysgol newydd. Maent i gyd yn
edrych ymlaen at fynd yno nawr ond
wrth gwrs, mae'n rhaid parhau
gyda'r holl waith caled yn Ysgol
Gymraeg Llantrisant yn gyntaf!
Rwy'n siwr bydd y plant i gyd yn
mwynhau bod yno ym mis Medi. I
godi calonnau'r plant, trefnwyd
ymweliad &t Ganolfan Fowlio yn
Nantgarw ddydd Mercher 22ain o
Fai. Aeth Mrs Hicks a Miss Anna
Jones gyda Mr O'Neil a'r plant -
prynhawn bach llawn hwyl a sbri!

Ail rownd y Cwis Llyfrau oedd hi ar
ddydd Mawrth 21ain o Fai ac aeth y
tim 1 Ysgol Bro Ogwr i gymryd
rhan. Roedd rhaid iddynt drafod
llyfrau eto a gwneud cyflwyniad o'r
llyfr 'Castell Marwolaeth Boenus ac
Erchyll. Gwelwyd perfformiadau
arbennig o dda gan bob aelod o'r tim
ac hefyd trafodon nhw'r llyfrau'n
arbennig o dda. Roedd Mrs
Williams yn hapus dros ben gyda
phob aelod o'r tim. Ar 6l diwrnod
hir o drafod a pherfformio daeth tim
Ysgol Gymraeg Llantrisant yn 3ydd.
Da iawn chi blant! Hoffai'r tim, Elin
Haf Davies, Rhys Edwards, Joshua
Nadimi a Rachel Evans, ddiolch yn
fawr iawn 1 Mrs Williams am eu
hyfforddi y misoedd diwethaf 'ma.
Maent wedi mwynhau mas draw!

Mae 6 eitem yn mynd ymlaen i'r
Eisteddfod Genedlaethol yng
Nghaerdydd eleni.

Elliott King - Llefaru dan 8 oed

Elin Haf Davies a Seren Abraham -
Deuawd

Elin Haf Davies - Unawd Cerdd
Dant

Rachel Evans - Unawd Alaw Werin
dan 12 oed

Y Gan Actol dan 12 oed

Hefyd, fe ddaeth Emily Hurst yn
gyntaf yn yr Eisteddfod
Genedlaethol gyda'i gwaith Celf.
Yn amlwg, mae Emily yn dilyn ei
mam! Pob lwc iddyn nhw i gyd!

Cyfarfodydd
Blynyddol Undeb
yr Annibynwyr

Mehefin 27- 29 2002 yng
Nghaerdydd.

"Wyddwn i ddim fy mod i ar fai
Nes daeth dydd Iau, dydd Gwener"

Ychwanegwch ddydd Sadwrn, a
dyna i chi dridiau’r gynhadledd.
Bydd yn gyfle i rai ddod i’r Undeb
am y tro cyntaf gan i ddechrau’r
wythnos fod yn anghyfleus. Dod i
ble 7 Acibe’ ?

Mae’r gynhadledd a’r seminarau ar
safle’r Athrofa (UWIC) yng
Nghyncoed ac yno, yn Taffy’s Bar,
y bydd y Cyflwyniad Ieuenctid nos
lau (yn dilyn y Te Croeso).
"Gwrand’wch arno ni" medd yr
ifanc "neu ..." Neu beth ? Dewch i
ymateb i’r her.

Pregethau’r Undeb yng Nghapel
Minny St., nos Wener am 7.30. A
bydd y pregethwyr - Vivian Jones a
Dyfrig Rees - yn ein herio hefyd.

A pha her fydd yn anerchiad y
Llywydd, Geraint Tudur, bnawn
Sadwrn am ddau o’r gloch yng
nghapel Ebeneser ?

Bydd Meithrinfa (os bydd digon a
alw) fore Sadwrn. Bydd offer
cyfieithu ar gael yn y rhan fwyaf o’r
cyfarfodydd. Stondinau, llyfrau,
trafodaethau, seminarau, gweithdai,
defosiynau, stafell weddi ...

Wedi ymweliad cyffrous Eisteddfod
yr Urdd a’r brifddinas ddechrau’r
mis dyma fwy o gyffro, a "llawen
gwrdd 4 hen gyfeillion," ddiwedd
Mehefin. Croeso i gyfeillion o bob
enwad a chred droi i mewn.

Os mai "Gad fi’'n llonydd" yw’ch
awydd yna ‘Cadwch draw da chi’
rhag ofn i rywun neu rywbeth brocio
eich cydwybod.

Parch. Ddr R Alun Evans
Cadeirydd y Pwyllogr Lleol



Y Sér

Yn y nos rwy’n gweld y sér,
Yn twincian arna i,

Mae’r sér fel tylwyth teg i mi
Rwy’n gweld nhw o’r ty.

Mae’r sér fel ffrindiau,

Yn gwneud ystumiau arnom ni,
Mae nhw’n sgleinio ac yn wincio,
Ond nawr, hwyl fawr a bant  ni.

Becky Williams
CREIGIAU YDYM NI Dosbarth 3 Blwyddyn 3

Cychwynnodd Creigiau yn y flwyddyn 1894,

Rol dyfodiad y trén i Gaerdydd a’r Barri

Er bod ‘na ffermydd ‘na cynt.

Teuenctid sy’n mynd i’r clwb yn Neuadd yr Eglwys bob Dydd Gwener,
Grét yw’r ysgol o bron bedwar cant o blant

Ie wir, mae’r lle yma at fy nant.

Ai plant, oedolion neu estron ydych chi

Unigryw yw’n pentref, meddwn i!

Yr amgylchedd sy’n fy nenu i,
Does dim llygredd, felly gallwn gael hwyl a sbri,
Y parciau, nentydd, caeau, a choedwigoedd,

Mae gan y car radio
Mae’r holl leoedd yma yn bertffaith i mi! gany

Mae’r car yn sgleinio

Mae gan y car bWt mawr

Mae’r car yn gyflym

Mae’r car yn gyfforddus

Mae gan y car pedwar olwyn sy’n sgleinio
Mae gan y car pum sedd

AN

Neidiwch, sgipiwch, rhedwch, parchwch yr harddwch,
I gadw Creigiau’n FENDIGEDIG!!!

Robert W B Morgan

Blwyddyn 5 Dosbarth 5 Nia Jones

Dosbarth 2 Blwyddyn 1

Creigiau

Ein thema ni y tymor yma yw
‘O flagur i flodyn.’
Mae Dosbarth un wedi paentio
. Blodau’r haul gan

Dewch i’n pentref prydferth ni,
Sy’n llawn o flodau i’w harddu,
Hefyd mae gennym bwll broga tlws,
Sydd yn agos i fy nrws.

Vincent Van Gogh
Mae Meithrin ac Ysgol, parc a thai, Yn gyntaf rydyn ni Wedl
Rydym hefyd yn agos i Gaerdyd a’r bae, edrych ar y llun.
Ond dim rhy agos mae na heddwch ar gael, Wedyn cymysgu y paent
A tafarn i fwyta bwyd pan ddaw machlud haul. L7

a pheintio gyda bys.

Mae clwb ieuenctid, tennis a golff,
Clybiau sy’n ddiddorol a da i’ch corff,

mae llawer o hanes yn perthyn i ni, Gwyneth Brown Aled Hannah Anna Bethan Carys

Fel y Gromlech a’r trén a’r mwnci. Jonathan Sian Evan

Os rydych yn sal mae meddygfa gyda ni, |

Mae teganau i’r plant gael hwyl a sbri, Plant BL1.
Dosbarth 1

Yn y siop mae nhw’n gwerthu pethau defnyddiol a melys,
Y rhain i gyd mewn un pentref, dylech chi fod yn genfigennus.

Creigiau yw’r pentref gorau,
Y pentref gorau yn y wlad,
Does unrhyw le mor hyfryd a hyn,
Mae pentrefi fel Creigiau yn brin.
Sara Thomas
Blwyddyn 6 Dosbarth 5

Annwyl Weision. ...

Fe fyddaf yn disgwyl i chi:

¢ lanhau fy ystafell wely yn y bore.

e lanhau cawell fy mochdew bob
wythnos.

¢ brynu Rugrats bob wythnos ar 6l
gwersi Ffrangeg.

¢ brynu anifeiliaid

® siopa yn Tesgo

e fynd 4 fi ar wyliau.

¢ helpu fi i wneud ffrog bert i’r wledd.

® baratoi fy mwyd.

¢ helpu fi wrth fy ngwaith cartref.

e fynd 4 fii’r ysgol.

e baratoi fy ‘Limo’.

e fynd 4 fi i Brownies.

e fynd 4 fi i wersi Mathemateg.

e baratoi fy ‘sleep overs’.

e baratoi fy ngheffyl.

¢ adael i fi gael losin.

e fynd 4 fii'r syrcas.

¢ lanhau’r t§ o’r top i’r gwaelod.

Megan Thomas.
Dosbarth 4

Megan Clements

N 1.2

Ynys Afallon

Draw ymhell dros y mor,

Roedd yna ynys,

Gyda madfall yn dringo coeden, ,

Cranc yn cerdded ar y traeth, [
r

Does neb wedi bod yn agos i’r ynys.
Mae’r adar yn canu yn swynol, Jl
Tyfu mae y blodau yn lliwgar ac yn da
Haul yn sgleinio ar y mor glas,

Pobl gyda croen brown. a

Ynys Ffantasi.

gan Guto Griffith
Dosbarth 3 Blwyddyn

O RWY’N SAL!

Meddyg Helo! Sut allai’ch helpu chi?
Naomi O! Doctor, rydw i’n teimlo’n
sil. Mae fy mhen yn troi fel top, mae
gen i dymheredd uchel iawn ac mae fy
mol i’n brifo’n ofnadwy.

Meddyg O!!! ydych chi’n gwybod os
oes lwmpyn gennych?

Naomi Ydw mae gen i lwmpyn ar fy
mraich!

Meddyg Os gwelwch yn dda ga i edrych
Naomi?

Naomi Na chewch! Dydwi ddim yn
fodlon dangos i chi

Meddyg Pam Naomi? Rydw i angen
gweld y lwmpyn. Efallai bod y pla
arnoch chi! Os fyddwch chi ddim yn
dangos y lwmpyn i mi fe fydda i’n
methu eich helpu!

Naomi Iawn! Os oes rhaid i mi!
Meddyg Diolch. Nawr codwch eich
llewys. O! Na! Mae’r Ilwmpyn wedi
chwyddo ac mae’n ddu.

Naomi Nawr beth sy’n bod arna i?
Meddyg Mm! Gadewch i mi feddwl!
Naomi Brysiwch Doctor! Brysiwch,
mae fy mhen i’n troi fel top!

Meddyg Rydw i dal angen meddwl,
felly ewch adref a dewch nol ataf yfory.
Naomi Iawn fe af i adref a dod ndl

yfory
Trannoeth

Meddyg Bore da Naomi! Naomi yw
eich enw chi ynte? Rwy’n anghofus ac
rwy’'n gweld llawer o bobl sydd wedi
cael ei cnoi gan Chwannen

Naomi CHWANNEN!!!! O na!
Meddyg Ydw i’n gallu edrych ar eich
corff?

Naomi Cewch

Meddyg Fel ag yr oeddwn yn ei
ddisgwyl, mae gennych fwy o lwmpiau
mawr du. Gadewch i mi eu cyfri —
pedwar o dan pob cesail, wyth ar bob
ochr o’ch gwddf, saith ar bob coes ac
undegwyth ar bob clun. O! Na! Mae’r
cyfanswm yn gwneud — Ym, o ia 74!
Naomi O! Na ydy hwnna’n golygu bod
y pla arna i?

Meddyg Dydw i ddim moen dweud
hynny ond rwy’n credu ei fod e.

Naomi Oes ffordd i mi wella? Beth wyt
ti am i fi wneud?

Meddyg Cer gartref a rho croes goch ar
y drws.

Astrid Morgan
Dosbarth 4

Can y trén

Ticiti-toc, ticiti-toc,
Rwy'n mynd am dro i'r ffair,
Ticiti-toc, ticiti-toc,
Does neb yn dweud un gair.

Pwff Pwff shw shw,

Rwy'n canu'r corn yn uchel,
Pwff pwff shw shw,

Mae pawb yn plygu'n isel.

Bwecidi-bo, Bwcidi-bo,
Mae ysbryd yn y twnel,
Bwcidi-bo bwcidi-bo
Rwy'n ofnus yn y twnel.

Ticiti-toc, ticiti toc,

Rwy'n gweld y ffair yn awr,
Ticiti-toc, ticiti-toc

Rhaid mynd trwy'r cacau mawr.

Stesion a stop, stesion a stop,
Rhaid aros yn y dre,

Stesion a stop, stesion a stop,
Mae'r plant yn gweiddi hwré!

Ticiti-toc, ticiti -toc,
Rwy'n mynd yn 61 yn chwim,
Ticiti-toc, ticiti-toc,
Byddaf adre ymhen dim.
Dosbarth 2.

RHEOLAU’R PLA

¢ Peidiwch mynd mewn na gadael i
unrhyw un ddod allan o d§ sydd a
chroes goch arni am bedwararddeg o
ddiwrnodau.

¢ Rhaid cludo pob marw i ffwrdd mewn
cert yn y nos

¢ Rhaid i warchodwyr warchod y tai lle
mae claf ynddo.

¢ Rhaid Iladd pob ci a chath

¢ Rhaid claddu pob corff mewn bedd
enfawr

e Rhaid i bob meddyg wisgo gwisg
arbennig

¢ Rhaid peintio croes goch ar ddrws
claf.

¢ Rhaid i rywun edrych ar bob corff i
weld os oedd y person wedi marw o’r
pla neu o afiechyd arall.

Bethan Randell
Dosbarth 4

Pél-rwyd

Chwaraeodd tim pé€l rwyd yr ysgol
yn erbyn Pentyrch. Enillon ni’r gém
gyfeillgar hon o 8 gdl i 3. Hefyd
chwaraeodd y tim yn erbyn Hywel
Dda. Roedd y sgbr yn agos ond
enillon ni 3 - 2.

Clwb Garddio

Mae'n amser plannu yng ngardd yr
ysgol. Mae'r clwb wedi dechrau
plannu llysiau a pherlysiau ond er y
gwaith caled mae llawer mwy o
waith i'w wneud.

Stadiwm y Mileniwm

Aeth Dosbarth 3 i Stadiwm vy
Mileniwm ar gylchdaith. Roedd hi'n
ddiwrnod llawn hwyl. Gwelodd y
Dosbarth yr ystafell newid efo
lluniau cardfwrdd y tim rygbi
cenedlaethol. Wedyn, cerddodd y
Dosbarth trwy'r twnnel i effeithiau
sain bonllefau a chymeradwyaeth
cefnogwyr. Roedd y diwrnod yn un
gwerth chweil i bawb.

YSGOL CREIGIAU

Diwrnod i'r teulu

Roedd hi'n ddiwrnod heulog pan
oedd y Raligamps yn yr ysgol.
Roedd hi'n ddiwrnod o hwyl a sbri i
bawb yn taflu pedolau ceffylau a
rthedeg mewn dillad doniol. Hefyd
cafon ni hwyl yn dawnsio gwerin
efo tad loan Griffiths. Diolch i'r
trefnwyr ac i bawb a ddaeth i
gefnogi.

Mrs Stevens

Croeso i Mrs Stevens, sydd yn
fyfyrwraig yn Nosbarth 2. Gobeithio
bydd hi'n hapus yn yr ysgol.

Cystadlu brwd yn y Raligamps

12

Twmpath
Dawns
Prynhawn i’r
Teulu

Clwb y Dwrlyn
yn Ysgol
Creigiau

Cwis Llyfrau

Bu timau'r Cwis Llyfrau yn cystadlu
yn yr ail rownd. Buont yn ymarfer
yn galed gan wneud eu gwaith trafod
a'n perfformio yn andros o dda.
Daeth y tim hynaf yn drydydd, a'r
tim iau yn bedwerydd a chafon nhw
fwyd bendigedig yn Sainsbury's.

Y plant yn y grwp 10-12 oedd
Alisha Hocking, Owain Griffiths,
Emyr Honeybun a Sara Thomos. Yn
y tim 8-10 oedd Megan Haf, Natalie
Rainford, Catrin Herbert a Aled
Rees. Roedd pawb wedi mwynhau'r
dydd . Roedd pawb yn gweithio fel
un tim mawr.
LLONGYFARCHIADAU i'r plant i
gyd a diolch i'r athrawon.

Penblwydd Hapus!

Penblwydd hapus Ysgol Gynradd
Creigiau sydd wedi dathlu ei
phenblwydd arian ym mis Ebrill.
Roedd Ysgol Gynradd Creigiau
wedi agor 25 mlynedd yn 61

sef ym mlwyddyn 1977. Rydym yn
dathlu ei phenblwydd trwy gynnal
Cinio a Dawns yng ngwesty'r Vale
nos Wener, Gorffennaf 19eg.

Plasmawr

Aeth plant BlI6 yr Adran Gymraeg i
Blasmawr i chwarae pél rwyd a
rygbi. Roedd y bechgyn wedi dysgu
sgiliau rygbi, at merched wedi
dysgu sgiliau pél rwyd. Daeth Mel i
ddysgu y merched. Mae hi yn
chwarae i dim Cymru. Diolch i
athrawon Plasmawr oedd wedi ein
helpu a'n dysgu ni drwy'r dydd ac
am drefnu diwrnod mor bleserus.
Roedd pawb wedi mwynhau ac yn
edrych ymlaen at y diwrnod o wersi
ym mis Mehefin.



CREIGIAU

Gohebydd Lleol: Nia Williams

Llafurio'n ddygn

Dymuniadau gorau i holl bobol
ifainc Creigiau sydd yng nghanol eu
harholiadau 'TGAU', 'AS' ac 'A' ar
hyn o bryd. Does ond gobeithio bod
y cwestiynau yn deg a'r arholwyr yn
drugarog a chithau yn disgleirio!

Ennill ysgoloriaeth
Llongyfarchiadau i Elin Haf ar
ennill ysgoloriaeth i Brifysgol
Abertawe. Gobaith Elin ydyw dilyn
cwrs gradd yn y Gymraeg. Pob Iwc i
ti.

Enillwyr Eisteddfod yr Urdd
Daeth cryn lwyddiant i nifer o bobol
ifainc Creigiau yng nghystadlaethau
cartref yr Eisteddfod a bydd
cynnyrch rhai ohonynt i'w weld yn
yr Arddangosfa Celf a Chrefft ar y
Maes. Llongyfarchiadau mawr 1
Beth Williams, Rebecca Barratt,
Heulwen Rees a Geraint Herbert.

Syniad Sam

Wedi cyfnod hir o ymarfer daeth
moment fawr yr actorion a'r
cerddorion o'r Creigiau - gwelir hwy
ar Ilwyfan Neuadd Dewi Sant gyda
Ilu o blant dalgylch yr Eisteddfod
yn sioe gerdd yr ysgolion cynradd -
'‘Syniad Sam'. Da iawn Owain
Griffiths, Sara Thomas, Iwan Biffin
a Luke Stanbury am eich dycnwch
a'ch ffyddlondeb di-flino blant.

Tipyn o dderyn

Tra ar wyliau golff yn Myrtle Beach,
De Carolina yn ddiweddar fe
saethodd Colin Williams ‘'albatross'.
Nid yn llythrennol dw i'n prysuro i
ddweud! Ar yr ail dwll ar bymtheg,
par 5, index 1 ar gwrs River Hills
aeth lawr mewn dwy i gael yr hyn
sy'n cael ei alw yn 'double eagle' yn
ieithwedd yr Americanwyr. Cystal
oedd y gamp fel y cofnodwyd yr
orchest ym mhapur newydd vy
dalaith! Prysured y dydd y cawn
fynd yn 6l yno i brofi gweddill y 120
o gyrsiau gwych.

Priodas dda Richard a Marcia

Llongyfarchiadau i Richard Gwyn
Jones a Marcia Elizabeth Jervis ar
eu priodas yn Eglwys y Plwy,
Llanidloes ar y 6ed o Ebrill. Mae
Richard yn fab i Dilwyn a Marian
Jones, Maes y Gollen, Creigiau ac
yn gweithio fel Cydgysylltydd y
Cyfryngau gydag OXFAM. Mae
Marcia yn enedigol o Lanidloes ac
yn gweithio i gwmni ZARLINK fel
Peiriannydd Marchnata
Rhyngwladol. Mae'r ddau wedi
ymgartrefu yng Nghaerdydd.

Codi arian tra'n cadw'n ffit
Llongyfarchiadau i Nia Honeybun ar
gwblhau ras S5k yn y Barri yn
ddiweddar. Cododd Nia swm
sylweddol o arian i gronfa Ty Hafan
- achos teilwng iawn. Da iawn ti,
Nia.

Cricedwyr y Sir

Dewiswyd nifer o fechgyn y pentref
i dim criced y Sir. Llongyfarchiadau
i Gethin Davies, Andrew Morgan,
Jonathan Harrington a Dafydd
Taylor. Gobeithio y cewch dymor
llwyddiannus a haf braf o ran
tywydd!

Darllenwyr newydd

Mae gormod o gywilydd arna i i
estyn croeso it pentre i Ann a Philip
— felly croeso arbennig i chi'ch dau
Philip ac Ann Angell, 14, Maes y
Dderwen fel 'darllenwyr newydd' i'r
Papur! Daw Ann yn enedigol o
bentre Ffaldybrenin ger Llanbedr
P.S.  Brodor o Aberhonddu yw
Philip ac mae ganddynt ddau o blant
sef Tomos sy'n bedair oed a Daniel
sy'n ddwy. Mae Ann yn
gyfreithwraig gyda chwmni

Dolmans yng Nghaerdydd ac maent
wedi hen ymgartrefu yn y pentref.

Teulu newydd ym Maes y coed

Croeso mawr i Tim ac Alison Cox
a'r plantos sydd newydd symud i'w
cartref newydd ar Heol Creigiau o
bentref Efail Isaf. Brodor o
Abertawe yw Tim a daw Alison o
bentre Radur. Mae Sion, wyth oed
a'i chwiorydd Catrin, chwech oed a
Ffion, jest tair wedi hen ymgartrefu
yn ysgol Creigiau. Un oed ydy Cai -
ac un bach swnllyd iawn yw e
meddai ei dad! (nid fi!) Cefnogwr
Man. U. ydy Sion ond dawnsio sy'n
mynd 4 bryd y merched. Ar hyn o
bryd maent yn brysur yn ymarfer ar
gyfer perfformiad o 'fallet' yn y
Muni ym Mhontypridd cyn bo hir.
Ymgynghorydd I.T. ydy Tim wrth ei
alwedigaeth. Croeso i'r Creigiau!

Pen-blwydd hapus!

Cyfarchion pen-blwydd Ysgol
Creigiau! Am chwarter canrif mae
ysgol Creigiau wedi bod yn cynnig
addysg di-gymar i blant Creigiau a
Phentyrch. Yn bump ar hugain oed
mi fydd yna dipyn o ddathlu yno

dros y misoedd nesa.
Llongyfarchiadau i bawb sy'n rhan o
deulu ysgol Creigiau.

Cofio Christian

Mae criw o fechgyn y pentref am
godi arian tuag at gronfa ymchwil
Peryglon i Galon yr Ifanc. Ym mis
Mehefin byddant yn teithio am dri
diwrmod ar feic ar hyd y Llwybr
Celtaidd o Benybont ar Ogwr i
Ddinbych y Pysgod. Os hoffech
gefnogi gwaith y bechgyn
cysylltwch a4 Lyn Abel 20894281.

Prynhawn i’r Teulu
Clwb y Dwrlyn

“Mae’n llwyddiant ysgubol
mewn unrhyw iaith....cafodd
Menter Iaith, grwp cymunedol
Cymraeg yn Rhondda Cynon Taf,
grant o £75,641 i ddarparu bron
100 o lefydd gofal plant ar 61
ysgol mewn chwe chlwb carco”.

Dyma ymgyrch hysbysebu’r Gronfa
Gyfleoedd Newydd mewn papurau
ar draws Cymru gyfan wrth iddynt
chwilio am staff newydd i
ddosrannu grantiau’r loteri.
Llwyddiant ysgubol? Mewn unrhyw
iaith? Wel Cymraeg wrth gwrs ond
roedd yr hysbyseb yn darllen llawn
cystal yn'y Saesneg hefyd!

Ydych chi’'n gwybod beth? Maen
nhw’n iawn. Roedd y prosiect
hwnnw i agor chwe chlwb carco yn
llwyddiant ysgubol. Roedd vy
prosiect blaenorol a wnaeth agor 6
chlwb arall i bron 100 o blant hefyd
yn llwyddiant ysgubol a dyfalwch
beth....roedd y prosiect cyn hynny a
wnaeth agor 5 clwb i 80 o blant
hefyd yn llwyddiant ysgubol.

Gadewch i mi grynhoi’r sefyllfa —
mae gan y Fenter laith 17 Clwb
Carco — gofal ar 6l ysgol — ar agor
bob noson o’r wythnos trwy’r
flwyddyn gan ddarparu lle i bron a
bod 300 o blant i chwarae trwy
gyfrwng y Gymraeg. Mae’r
gwasanaeth ar gael nawr yn ysgolion
Abercynon, Aberdar, Bodringallt,
Bronllwyn, Castellau, Dolau, Evan
James, Garth Olwg, Heol y Celyn,

Llanharan, Llwyncelyn,
Llynyforwyn, Pontsionorton,
Rhydygrug, Tonyrefail,

Tonysguboriau a Twynyrodyn. Mae
Evan James eisiau clwb brecwast,
mae Santes Tudful eisiau clwb carco
a chyflwynwyd cais i agor clybiau
carco yn Ynyswen a Phenyrenglyn.

Huw Thomas, Gohebydd Moduro, gyda Steffan Webb
yn y Cwlwm Busnes

GOLEUADAU YMLAEN

Yn 6l Huw Thomas, Gohebydd
Moduro Y Cymro, bydd rhaid i
bawb gadw eu goleuadau ceir
ymlaen ddydd a nos tra'n gyrru os
daw canllawiau diweddaraf Ewrop i
rym. Roedd Huw Thomas yn
annerch Cwlwm Busnes vy
Cymoedd, grwp o bobl busnes
Cymraeg sy'n cwrdd yng
Nghanolfan Menter Abercynon i
drafod datblygiadau ym myd
masnach.

Cafwyd arolwg llawn gan Huw
Thomas o effaith rheolau'r Gymuned
Ewropeaidd ar y fasnach geir a sut
oedd y safonau wedi eu rheoleiddio
ar draws Ewrop mewn ymgais i greu
marchnad rydd. Y gobaith i ni yw y
daw prisiau ceir i lawr yma it un
pris 4t rhan helaecth o Ewrop.

Disgrifiodd y ffordd y mae
gwneuthurwyr ceir yn rheoli
gwerthiant gan y modurdai a fod
bron i drydydd rhan o gost car yn
mynd ar ddosbarthu, gwerthiant a
marchnata.

Mae'r Cwlwm Busnes yn cael ei
weinyddu gan Fenter laith Rhondda
Cynon Taf sydd yn creu cyfleoedd
newydd drwy hyfforddiant a
gwybodaeth i greu busnesau
Cymraeg yn yr ardal.

Bydd Jonathan Jones,
Prifweithredwr Bwrdd Croeso
Cymru sdn am yr iaith a Wales — the
Big Country yng nghyfarfod nesaf y
cwlwm busnes sydd i’w chynnal am
6pm ar nos Fawrth 11eg Mehefin yn
Swyddfeydd Rhondda Cynon Taf,
Canolfan Fenter y Cymoedd, Parc
Navigation, Abercynon.

Gofal Gwyliau

A beth am y gwyliau ‘dych chi’n
gofyn? Wel mae chwe chynllun ar
agor bob dydd o bob gwyliau ysgol
gan ddarparu bron 200 o lefydd i
blant gael chwarae adeg y gwyliau
hefyd. Ydyn, maen nhw ar agor yn
ystod hanner tymor felly y mae
croeso i chi ddod a’ch plant draw i
Rhydfelen, Llanhari, Bronllwyn,
Llynyforwyn, Y Cymer neu
Abercynon thwng 8.30am a 5.30pm
bob dydd. Mae Rhydywaun a
Rhydygrug eisiau gwasanaethau

adeg y gwyliau........

Ond nid y plant yn unig sy’n elwa
o’r cynlluniau hyn. Mae’r Fenter

wedi creu gwaith Cymraeg i dros
120 o bobl ifanc, eithaf ifanc a dim
yn ifanc o gwbl. Mae rhai wedi
dysgu Cymraeg, mae rhai wedi cael
addysg Gymraeg, mae rhai yn dod o
gartrefi Cymraeg a rhai yn dod o
gartrefi di-Gymraeg. Mae rhai yn
rhugl iawn eu Cymraeg ac mae rhai
sy’n gwella ac yn ymfalchio yn yr
hyn maen nhw’n gallu gwneud yn y
Gymraeg. Yn rhyfedd iawn — erbyn
hyn — dydyn nhw ddim yn synnu eu
bod yn gweithio trwy gyfrwng y
Gymraeg. Mae’r Fenter yn tyfu i fod
yn un o brif gyflogwyr yr ardal gan
godi a buddsoddi £170,000 vy
flwyddyn ar ofal plant yn unig ac
maen hynny yn llwyddiant ysgubol
mewn unrhyw iaith.



PARTI PONTY
COR PARTI PONTY -
GWISG FFANSI MUDIAD
MEITHRIN
YDY CERYS MATHEWS YN
DOD Al BEIDIO? - FFANSIN
CICIO - NOSON YN Y
FFATRI POP A LLAWER
IAWN MWY.

Ydy mae Parti Ponty ar y ffordd — fe
fydd lansiad arbennig i gadarnhau’r
manylion i gyd yn y Miwni ar 17eg
Mehefin — ac wedyn bydd y Parti ei
hun yn cael ei gynnal ar 5ed a 6ed
Gorffennaf gyda holl sér Radio
Cymru a S4C gan gynnwys Hywel
Gwynfryn, Geraint Lloyd, Nia Lloyd
Jones, Dafydd Du, Sidn Thomas,
Martyn Geraint, Gwerinos, Rhydian,
Nia Lyn, Catrin Evans, Becs a Bryn
Fon ac ydyn, rydyn ni’'n dal yn
gobeithio perswadio Cerys Mathews
i wneud slot i ni hefyd — gawn ni
weld.

Wedi dweud hynny nid rheiny fydd
sér y diwrnod ta waeth — pobl a
phlant Pontypridd sy’n gwneud y
diwrnod yn Barti go iawn. Mae Cor
Parti Ponty wedi bod yn llwyddiant
ysgubol ers y cychwyn cyntaf ac yn
nawr y mae gennym ail draddodiad
cyffrous i’r Parti sef gorymdaith
gwisg ffansi Mudiad Ysgolion
Meithrin — deallaf fod gwobrau ar
gael i bob cylch sy’n dod a’u plant
draw mewn gwisg ffansi i
orymdeithio o uned MYM at Radio
Cymru a S4C lle bydd Martyn
Geraint yn eu diddanu wrth iddo
ymarfer ar y llwyfannau. Ymarfer?
Wel ie wrth gwrs, ar Iwyfan y Fenter
laith bydd perfformiad go iawn
Martyn Geraint wrth iddo wneud
sesiwn go iawn yng nghanol y
prynhawn.

Trwy’r prynhawn hefyd bydd
Dyfrig, Gary a staff yr Urdd yn
darparu cyfres o chwaraeon i blant
bach a mawr gan gynnwys wal
ddringo’r Urdd, ymweliadau gan sér
rygbi a phél-droed a digon o gyfle i
gael tro ar bob math o gemau.
Peintio gwynebau? Castell neidio?
Chwarae meddal? Pwll Padlo? Caffi
Gourme? Mae e i gyd ar gael ym
Mharc Ynysangharad ar 5/6
Gorffennaf eleni — dewch i weld.

GWNEUD BUSNES YN Y
GYMRAEG

Cafwyd noson ddifyr iawn yng
nghwmni Huw Thomas Gohebydd
Moduro Y Cymro yn ddiweddar ac
y mae disgwyl ymlaen i glywed
Jonathan Jones Prifweithredwr
Bwrdd Croeso Cymru yn son am yr
iaith a ‘Wales — the Big Country’
yng nghyfarfod nesaf y cwlwm
busnes sydd i’w chynnal am 6pm ar
nos Fawrth 1leg Mehefin yn
Swyddfeydd Rhondda Cynon Taf,
Canolfan Fenter y Cymoedd, Parc
Navigation, Abercynon.

Erbyn hynny bydd ein Ymchwilydd
Economaidd newydd, Julie Williams
o Aberdar, wedi dechrau ar ei
gwaith o’'n swyddfa yn Aberdar.
Oeddech chi’n gwybod ei bod wedi
rhedeg tafarn a chadw fan sglods ar
un adeg? Sut oedd Macdonalds wedi
cael cyfle dweud! Ta waeth
llongyfarchiadau i Julie a phob lwc
gyda’r gwaith.

Mae Cwrs Busnes y Fenter hefyd
wedi bod o fudd mawr i nifer o
fusnesau bach yr ardal gan drafod
marchnata, cynlluniau busnes,
rheolaeth ariannol, PR,
cyfrifoldebau cyflogi ac e-fasnachu
mewn cyfres o seminarau nos lun yn
ystod mis Mehefin ar ystad
Trefforest.

COFFI I BAWB O BOBL Y
BYD

Y mae’r boreau coffi yn mynd o
nerth i nerth gyda dros 20 yn
gwasgu i mewn i siop goffi’r
Bwtsiars ar ambell i fore Gwener
rhwng 10.30 — 11.30am, y mae nifer
go lew yn mynd i Amgueddfa
Aberdar rhwng 11 — 12 ar fore
Mawrth a Chanolfan Bowlio
Abercynon rhwng 10.30 — 11.30 ar
fore Mercher gyda’r Miwni yn
boblogaidd iawn o hyd rhwng 12-1
o’r gloch er bod staff y Fenter yn ei
chael hi yn anodd i fynd yno!

CYNLLUNIO AT Y DYFODOL

Bydd y Fenter yn ymwneud a gwaith
mapio cymunedol yn ystod y
flwyddyn nesaf mewn prosiect ar y
cyd gyda’r Amgueddfa
Genedlaethol a phobl ifanc yr ardal

— diolch i waith caled Geraint Price
a Rhian Thomas — dau aelod o staff
yr amgueddfa sy’n byw yn Rhondda
Cynon Taf. Mae prifweithredwr y
Fenter wedi cael hyfforddiant yn yr
egwyddorion o fapio cymunedol ac
rydym yn edrych ymlaen at
ddatblygu syniadau gweithredol dros
yr haf gan wahodd pobl ifanc i
ffurfio eu prosiectau eu hunan
parthed eu hetifeddiaeth Gymraeg
boed i hynny gael ei ddehongli trwy
fideo, celf neu beth bynnag. Deallaf
fod ambell i ardal yn ystyried taith
tafarnau hanesyddol!

Bydd staff a phwyllgor y Fenter yn
cynnal gweithdy hefyd ar 13eg
Gorffennaf i ystyried cyfeiriad a
blaenoriaethau’r Fenter dros y
blynyddoedd nesaf. Cafwyd 10
mlynedd o fentro hyd yma — ond
ydyn ni’n mentro yn y cyfeiriad
iawn? ydyn ni’n mynd ati yn y
ffordd iawn? Oes blaenoriaecthau
eraill gyda phobl yr ardal?

Bydd rhaid paratoi ein cais
blynyddol at Fwrdd yr Iaith dros yr
Haf felly dyma eich cyfle i
ddylanwadu ar natur y cais hwnnw.
Mae Cyngor Rhondda Cynon Taf
hefyd yn ystyried ariannu’r Fenter
mewn sawl ffordd gan gynnwys
prosiectau twristiaeth a fyddai’n
defnyddio chwedlau a Hanesion
Cymraeg i ddenu twristiaid o
America i ddysgu’r Gymraeg yn ein
colegau ac atgoffa siaradwyr
Cymraeg y gorllewin a’r gogledd
bod y Gymraeg yn fyw ac yn iach yn
ddi-dor yng nghymoedd y De.
Efallai gawn ni ymateb Jonathan
Jones i'r syniadau hyn ar lleg
Mehefin — fyddwch chi yno neu
fyddwch chi yn y gweithdy ar 13eg
Gorffennaf?

CROESO I BAWB GYFRANNU

Mae croeso i bawb ymuno a
phwyllgorau’r Fenter a gweithio
gyda’n pwyllgorau at ddatblygu
llwyddiant ysgubol y Gymraeg yn
Rhondda Cynon Taf. Os hoffech chi
gael gwahoddiad i gyfarfodydd y
Fenter rhowch alwad i ni ar 01443
226386
Steffan Webb
Prifweithredwr Menter laith

TONTEG A PHENTRE'R EGLWYS

Giohebydd Lleol: Meima Morse

Capel Salem

Wedi anhwylder sydyn treuliodd
Mrs. Gwyneth Hughes gyfnod yn
Ysbyty Brenhinol Morgannwg.
Daeth cyfle i gymryd pwyll a
gorffwys am ychydig o ganol y
prysurdeb dibendraw mae’n
gyfarwydd ag e. Mae ei chyfeillion
a’i chyd aelodau yn cofio ati’n
gynnes iawn ac yn gobeithio bydd y
gofal a gaiff yn effeithiol.

Estynnwn yr un cofion cynnes at
Mrs. Mair Harries a hithau hefyd
wedi treulio cyfnod yn yr un ysbyty.
Gobeithio daw dyfodiad yr haf a
phrofiadau o iechyd gwell i
chwithau.

Gobeithir mai newyddion da caiff
ein Gweinidog, Y Parchedig Peter
Cutts, yn dilyn profion meddygol
mae wedi eu derbyn yn ddiweddar.
Gwerthfawrogir yn fawr - heb fedru
pwyso na chyfrir maint y diolch -
eich llafur diflino nid yn unig
ymhlith yr aelodau ond yn yr ardal
yn gyffredinol.

Trefn Gwasanaethau
O ddechrau Medi gobeithir newid
trefn y Gwasanaethau am gyfnod
arbrofol a dyma’r trefniant: -
9.30 y.b. - Oedfa Gymraeg ac
Ysgol Sul.
11.00 y.b. - Oedfa Deuluol
Ddwyieithog ac Ysgol Sul.
6.00 y h. - yr oedfa Saesneg arferol.

Cyn hynny, fodd bynnag, byddwn
yn derbyn arweiniad am gynnwys
ein gwasanaethau Cymraeg allan o
“O Sgrepan Teithiwr” gan Gwilym
H. Jones. Bydd Cwrdd Trafod yn
dilyn ar bob nos Iau yn Nhalrynn, 39
Heol yr Eglwys ac estynnir croeso
cynnes dros ben i bawb a hoffai
ymuno. Bydd y Gwasanaeth cyntaf
ar y patrwm hwn yn dechrau ar
Fehefin 16 (10.30 y.b.) a’r Cwrdd
Trafod ar Fehefin 20 am 7.00 y.h.

Llongyfarchiadau cynnes i Tomos
Morse a Gwerfyl Roberts ar eu
dyweddiad yn ystod y mis olaf. Mae
Tomos yn aelod yng Nghapel Salem
Tonteg a Gwerfyl yn aelod yng
Nghapel Salem, Canton lle mae ei
rhieni, Y Parchedig Lona a Huw
Roberts hefyd yn
aelodau.Dymuniadau gorau i chi’ch
dau ar y fenter fawr newydd hon yn
eich bywyd.

Y Gymdeithas Gymraeg

Bu farw gwr Mrs. Mair Williams
ganol y mis ac estynnwn ein cofion
cynnes gyda chydymdeimlad
didwyll i Mair a’r teulu yn ystod y
cyfnod trist hwn.

Dymuniadau gorau i Paul Williams,
mab Mrs. Shirley Brooks, wedi iddo
dreulio cyfnod yn yr ysbyty ar 0l
torri ei goes.

Dathlodd Gary a Rena Pugh eu
Priodas Rhuddem yn ddiweddar a
llongyfarchir hwy’n galonnog iawn.
Mwy na thebyg fod llawer i gyd
deithiwr wedi bod yn ffodus i
glywed chwerthiniad iach Gary pan
fuont ar fordaith i ddathlu’r cyfnod
hapus hwn. Derbyniwch ein
llongyfarchiadau a’n dymuniadau da
ninnau.

Newydd da hefyd ydy cofnodi fod
Geraint Lewis - mab Audrey ac Alan
Lewis ag sydd wedi cynrychiolu’i
wlad ym myd rygbi - ar
drosglwyddo yn 0Ol i chwarae dros
Pontypridd. Croeso ‘nol Geraint.

Yng nghyfarfod cyntaf fis Mai
cafodd yr aelodau brofiad o wers ar
batrwm y “Welsh Not” a Howard
Morse oedd yr “Arolygwr”(pwy
arall allai fod gydag enw mor addas
a hwn!) Dyma’i ddyfarniad ar
ddiwedd y wers. “Roedd vy
wybodaeth o’r tabl saith yn sigledig
ond roedd yr ymarferion solffa’n
dderbyniol. Da oedd medru
cydnabod fod llawysgrifen
(penmanship) y rhan fwyaf yn

dderbyniol er fod blotiau inc ar
bapurau rhai disgyblion yn amharu
ar y safon. Disgybl o’r enw Ann
Edwards a gafodd y “Welsh Not” ar
ddiwedd y dydd ac, o ganlyniad, hi
dderbyniodd flas y gansen saith
gwaith ar ei llaw ar ddiwedd y dydd.
(Mae’r amser wedi dod, siwr o fod,
i sicrhau’r un mewnbwn i adfywio’r
iaith Gymraeg ..... yn enwedig yng
Nghefn Gwlad).

Croesawn, Mrs. Enyd Jones atom i’n
cyfarfod cyntaf ym Mis Mehefin.
Mae Mrs. Jones yn preswylio yn
Efail Isaf erbyn hyn ac yn wraig i’r
diweddar Barchedig Arfon Jones.

Tonteg, Pentre’r Eglwys a
Llanilltyd Faerdref

Estynnwn ein dymuniadau gorau i
ddwy ysgol yn yr ardal a fydd yn
cystadlu yn Eisteddfod Genedlaethol
yr Urdd yng Nghaerdydd dros y
Sulgwyn. Bydd Ysgol Gymraeg
Gartholwg yn cynrychiolu’r Sir yng
nghystadlaethau’r Cor a Pharti
Adran ac unawdau dan 10 a dan 12.
Bydd Ysgol Gynradd Maesybryn yn
cymryd rhan yn y Grwp Llefaru dan
12 (ail-iaith) a bydd Megan
Simmonds yn cynrychiolu’r Sir yn
yr adrodd unigol ail iaith dan 12.
Llongyfarchiadau ichi i gyd am
gyrraedd mor bell a hyn a
gobeithio’n fawr y cewch brofiadau
gwerth chweil yn yr Eisteddfod.

Trist yw’r newyddion bod adeilad
addoli yn gorfod cau ei ddrysau
oherwydd byddai cost yr
atgyweirio’n costio gormod i’r
aelodau. Dyna, yn anffodus, sy’n
gorfod digwydd i Gapel Bethel ac
mae’r adeilad wedi’i werthu i roi lle
i ddau dy ar y safle. Y newydd da
yw’r ffaith fod yr Achos yn para i
fynd yn ei flaen a bydd yr aelodau’n
symud i safle newydd.

Drysau eraill sydd wedi cau — ond
gobeithir mai dros dro’n unig y bydd
hyn - ydy drysau’r “Farmers” ym
Mhentre’r Eglwys. Byddai’'n
ddiddorol dros ben pe byddai
darllenwr o Tafod Eldi yn adrodd
ychydig o hanes y ganolfan
hanesyddol hwn.



EFAIL ISAF

Gohebydd Lleol: Loreen Williams

Gwellhad Buan

Dymuniadau gorau i Miss Vera
Gammon, Heol Iscoed sydd wedi
bod yn derbyn triniaeth yn yr ysbyty
yn ddiweddar.

Dymunwn wellhad buan i Mrs
Dorothy Trace, Tudor Way a hithau
hefyd wedi bod yn cael profion yn

yr ysbyty.

Y TABERNACL.

Mae plant a ieuencti,d Y Tabernacl
yn brysur yn paratoi ar gyfer
Eisteddfod yr Urdd yng
Nghaerdydd. Mae plant yr Ysgol Sul
a Theulu Twm yn cyfrannu i'r
Gwasanaeth Boreol sydd yn cael ei
ddarlledu o Bafiliwn yr Eisteddfod,
Fore Sul, Mehefin 2ail.

Mae aelodau Teulu Twm, Elaine,
Audrey a Catrin wedi bod yn brysur
yn paratoi baneri ac mae plant yr
Ysgol Sul yn canu emyn W. Rhys
Nicholas, "Cymru, Cyd-ddyn a
Christ " ar don a gyfansoddwyd yn
arbennig iddynt gan Carey Williams.
Dymuniadau gorau i holl blant a
phobl ifanc Y Tabernacl a fydd yn
cystadlu gyda'u hysgolion mewn
amrywiol gystadleuthau yn ystod yr
wythnos a dymuniadau arbennig i
aelodau Teulu Twm sydd yn
cystadlu ar gystadleuaeth gyntaf Nos

Sadwrn, sef chwarter awr o
adloniant yn seiliedig ar waith a
bywyd Shirley Bassey.
Cymorth Cristnogol

Nid plant Y Tabernacl yn unig a fu'n
brysur yn ystod Mis Mai. Gwelwyd
amryw o aelodau'r eglwys yn troedio
o ddrws i ddrws yn casglu tuag at
goffrau Cymorth Cristnogol.
Gobeithio y bydd yr arian a
gasglwyd yn gallu "gwneud
gwahaniaeth "

yng ngwledydd tlawd y byd.

Oedfaon Mis Mehefin.

Fydd yna ddim oedfa Gymraeg yn y
Tabernacl ar fore Sul, Mehefin 2ail.
Bydd pawb yn troi trwyn y car tuag
at Pafiliwn Yr Eisteddfod yng
Nghaerdydd.

Mehefin 9fed Y Parchedig D. Eirian
Rees.

Mehefin 16eg Miss Menna Williams
Mehefin 23ain Y Parchedig T. J.
Davies

Mehefin 30ain. Yr Athro D.P.
Davies.
ABRACADABRA.

Wyddoch chi fod gyda ni ddau
"entrepreneur” o fry yn byw yn y
pentref!

Mae Rhydian West a Dylan Hughes
o Nant y Felin yn aelodau o Gwmni
Abracadabra, sef cwmni o naw o
fyfyrwyr yn Ysgol Gymraeg
Rhydfelen sydd wedi ffurfio cwmni
creu calendrau dwy-ieithog,

Cystal oedd gwaith y cwmni nes
iddynt gipiot wobr gyntaf yng
nghystadleuaeth ranbarthol Menter
yr Ifanc. Mae Mrs Liz West, sydd yn
athrawes yn yr ysgol yn rhoi pob
cefnogaeth i'r fenter ac yn gobeithio
y bydd Cwmni Abracadabra yn
ennill y gystadleuaeth Genedlaethol
yn y rownd derfynnol sydd i'w
chynnal yng Ngwesty't Dyffryn,
Meisgyn ar Fehefin 19eg a'r 20fed.
Pob hwyl i Gwmni Abracadabra!

Arafu'r Traffig yn y Pentref.

Gyda nifer y tai sydd yn cael eu
hadeiladu'n flynyddol yn yr ardal
gwelwyd cynnydd mawr yn y nifer o
geir sydd yn teithio drwy'r Efail Isaf.
Mae amryw o't gyrrwyr yn gyrru'r
gyflym a diofal gan achosi pryder
mawr am ddiogelwch y cerddwyr, yr
henoed a phlant yn enwedig yn ardal
y Siop a Swyddfa'r Post.

Bu Mrs Lily Frater, Heol y Ffynnon
yn brysur yn trefnu deiseb i weld a
ellir gwneud rhywbeth i arafu'r
traffig drwy'r pentref. Erbyn hyn

mae wedi cyflwyno'r ddeiseb sy'n
cynnwys dros 550 o enwau i Gyngor
Rhondda Cynon Taf gan obeithio y
byddant yn gweithredu cyn hir.

Os am

DIWNIWR

PIANO

Cysyllter a

Hefin Tomos

16 Llys Teilo Sant,

Y Rhath

CAERDYDD

Ffon: 029 20484816

Siop y Pentre
Village Trading Post
Pentre’r Eglwys
Popeth ar eich cyfer
Bwyd - diod

off-licence
popty-roliau

01443 218440

YSGOL
RHYDFELEN

Artist Arbennig

Mae Becky Davies 16 oed o
Beechwood Drive, Llantwit Faerdref,
wedi ennill cystadleuaeth Celf ar
gyfer disgyblion CA4 Rhondda
Cynon Taf. Dewiswyd hi fel yr
enillydd er bod y cystadlu’n frwd dros
yr ardal i gyd.

Cyflwynodd ddetholiad 0’1 gwaith
TGAU a oedd yn seiliedig ar thema
arbennig, sef ‘Pobl’. Dwedodd Becky
“Cefais dipyn o sioc ond dwi'n falch
dros ben gan fy mod yn hoff iawn o
arlunio”.

Ei gwobr fydd cwrdd &’r Frenhines,
fel rhan o ddathliadau’r Jubilee, yng
Nghanolfan Treftadaeth y Rhondda ar
y 13°® o Fehefin. Hefyd, fe fydd ei
gwaith yn cael ei arddangos yn ardal
Pontypridd ar y 18" o Fehefin.

Rhwng astudio ar gyfer TGAU yn
Ysgol Gyfun Rhydfelen, mae Becky’n
ffeindio amser i fynychu gwersi
ballet, nofio a chanu. Mae hefyd yn
aelod o Welsh National Opera
(Ieuenctid).  Yn y dyfodol hoffai
ddysgu Celf ac agor ysgol a fydd yn
arbenigo mewn celf, canu, dawnsio ac
actio.

Llongyfarchiadau Becky!

Gwyliwch Y Gorau!

Ar 26" Mawrth chwaraeodd tim
rygbi Blwyddyn 7 a 8, Ysgol Gyfun
Rhydfelen, gém 7 pob ochr. Mae'r
gémau yma yn achlysur blynyddol a
chwaraecon nhw yn erbyn Ysgolion
Cyfun Llanhari a Coed Y Lan yn y
rownd derfynol. Wnaeth y ddau dim
ennill. Llwyddodd Blwyddyn 8 i
ennill yn y ddwy funud olaf o’r gém
trwy wneud y sgor yn 20-19.

Roedd pencampwyr y diwrnod yn
cynnwys Rhys Downes a Lewis Smith
o flwyddyn 7 a Chris Liddon, Gareth
King a Luke Pierce o flwyddyn 8. Ar
0l ennill y twrnament yma,
chwaraeodd Blwyddyn 8 yn y gémau
terfynol ym Mhontypridd ar Ebrill
26ain. Roedd y gém yn gyfartal 15 —
15 y tro hwn, ond wnaeth y tim dal
ennill!

Welsh Singers

Competition

Cystadlevaeth i
Gantorion Cymreig

Trefnir gan Cerdd Byw Cymru! mewn cydweithrediad 4 BBC Cymru
a gyda chefnogaeth Cyngor Celfyddydsu Cymru
Noddir gan Bane HSBC cec.

ROWND DERFYNOL y GYSTADLEUAETH
I GANTORION CYMREIG

Neuadd Dewi Sant, Caerdydd

Nos Llun 10 Mehefin 2002 am 7.25 y.h.

Yr enillydd i gynrychioli Cymru yng
Nghystadleuaeth Canwr v Byd Caerdydd 2003

Cantorion fydd yn ymddangos yn y rownd derfynol
Elizabeth Donovan
Charlotte Ellett
Camilla Roberts
Mark Chaundy
Andrew Rees

Becky Davies

Tocynnau oddi wrth
Neuadd Dewi Sant, Yr Ais, Caerdydd CF10 1SH

Rhif ffon: 029 2087 8444

CDWARDS Tei[t)l;/iggiglws
TRAVEL

Haf 2002
Gwasanaeth Teithio ym Mhrydain a’r Cyfandir

Dewis helaeth o dripiau un diwrnod yn ystod gwyliau
Mehefin a thrwy gwyliau ysgol Gorffennaf ac Awst.
Prisiau rhesymol. Mannau codi lleol.

Llundain £15. Sw Bryste £8.
Dinbych y Pysgod neu Oakwood £11. Weymouth £11.50.
Barry £5. Porthcawl £ 6.50. Legoland neu Windsor £13.
A llawer mwy!

Diwrnod i’r Rasus
Casgwent, Ascot, Newbury, Sandown, Worcester.

Eisteddfod Genedlaethol Ty Ddewi
Awst Sed neu Awst 9ed - £12.

Ffoniwch:- Pontypridd 01443 202048
neu cysylltwch a’ch asiant lleol.

Y Fondd Onaw i Fynd i Fundd

Llongyfarchiadau i Huw T. Davies,
Llanilltud Faerdref, enillydd cyntaf
Croesair Col. Bydd yn derbyn
Tocyn Llyfrau £5. Atebion ar safle
www.tafelai.net.

Dyma gyfle arall i chi
ennill Tocyn Llyfrau.

Atebion i: Croesair Col

34, Pen Bryn Hendy, Yr Encil,
Meisgyn,

Pontyclun. CF72 8QX erbyn 22
Mehefin 2002

CLIWIAU AR DRAWS

1. Papur newydd yn yr Unol Daleithiau
sy'n adlewyrchu bywyd y Cymry (1,4)
4. Mae daioni yn ormod iddo (3)

7. Cylchgrawn sydd o flaen y llygaid (5)
11. “Slawer dydd neu ers cyn .. (2)

12. Rhan o'dd yng nghymoedd de
Cymru (5)

13. Duw cariad .. (2)

14. Mewn lle fel hyn mae gwastad (5)
16. Cyn Brifddinas Brasil yn dwt (3)
17. Deg o'r gwaelod (5) ,

18. Cynnal ac mae tipyn o foi yn dod yn
ol. (3)

19. Gweithiwr mewn haearn (3)

21. Dadl a hanner cant i ddod a bywyd
rhywun i ben

23. Dan ei sang fel llyn a wn (2,4)

24. Ardal yng Nghaerdydd lle mae
cartref o gerrig (5)

25. Mwyn du (3)

27. Cipolwg (4)

Cymdeithas Gymraeg Llantrisant

Roedd mis Mai yn brysur i aelodau’r
Gymdeithas. Ar ddechrau’r mis bu
criw draw drwy’r twnel ar daith
pedwar diwrnod i Bruges.

Yna yng nghanol y mis trefnwyd
ymweliad a’r Cynulliad yn y Bae.
Ar 0Ol astudio’r arddangosfa a’r
dechnoleg fodern yn adeilad y Pier
Head cafwyd cyfle i wrando ar ddadl
bwysig ar Ddatblygu Cynaliadwy yn

Siambr y Cynulliad. Yna dros baned
o goffi rhoddwyd peth o flas,
gweithgarwch a dylanwad vy
Cynulliad gan Owen John Thomas,
Aelod y Cynulliad dros Ganol De
Cymru. Gorffenwyd y noson gyda
physgod a sglodion Hari Ramsden.

Bydd y Gymdeithas yn teithio ar
Gamlas Aberhonddu ar 29°¢
Mebhefin.

CLIWIAU I LAWR

1. Fe'i glywir am 18.00 efallai
(1,4,2,4.4)

2.Ech__(3)

3. Cymryd dracht yn rhan o Ddyfed (4)
4. Drws (3)

5. Mae Nia, Fal eisiau uni ddrysu
creadur (7)

6. Rhaid fe fynd (3)

8. Lle gwag (4)

9. Mab i'rmab (3)

10. Gall eglwys undod droi’n ddihareb
i’w wneud ag addysg
15. Mae hanner can mawr yn canu

mewn argyfwng (5)

17. Mae gan Al gof i gymryd pwyll (5)
20. Maen nhw'n agor pethau a'u llaw
dde. (7)

22. Mae Ben a ni'n troi'n fler (7)

25.Y gwcw neu un o'r top (3)

26. Teimlad brawychus (3)

31. Mae gan Diana adenydd (5)

33. Seboni i'r dim i egluro (7)

6

7 8

16

17

28.
29.
30.
32.
35.

Rhywle i roi'r ffidil (2)

Fe yn y gogledd (2)

Record gron (4)

Rhan o'r wyneb a'r genedl (3)
Da nawr i wlad yng nghanol yr

2

1

23

Affrig (6)

36. Cyfarchiad cynnar (4,2)

37. Meddai (3)

38.°0” (3)

39. Deall ond colli tipyn am y mesur ar
draws (4)

41. Mae'r nwy 'ma yn malu'r bwyd
rhwysut (5)

27

31

35

.

7

26
c
33

34

43.
45.
48.
49.
50.
51.
52.

Mae Non yn dod a choed (3)
Mae Wil da yn troi'n gythraul (5)
Undeb Lloegr sydd yn syth (5)
Draenen . Math o goeden (2)

Ai uwch i fynd ar wasgar (5)

Cer yn y gogledd (3)

Daw B.L. i wneud bara (5)

40

43 44 45 46

. .49

52

47

50 51

LLAIS | BOBL
IFANC!

Mae teulu go wahanol yn symud i
mewn it ardal, gan ddod 4 llawer o
hwyl a hafoc gyda nhw! Cyfres
gartwn newydd o Awstralia yw T¥Y
Gwenno sydd wedi cael ei haddasu
it Gymraeg gan Pat Griffiths o
gwmni cynhyrchu Atsain sy'n
arbenigo mewn addasu cartwnau o
bedwar ban byd. Ac mae
cymeriadau'r plant yn y gyfres i gyd
wedi eu lleisio gan blant go iawn
sy'n eithaf anghyffredin yn y byd
animeiddio.

NIA TUDUR o Bontyberem ger
Llanelli yw llais y prif gymeriad,
Gwenno. Mae Nia yn ddisgybl
Blwyddyn 7 yn Ysgol Maes yr Yrfa
yng Nghwm Gwendraeth. Hi hefyd
sy'n canu can agoriadol y gyfres.

NIA MAIR LLEWELYN JONES o
Griccieth yng Ngwynedd, yw llais y
cymeriad Mererid, y ferch sy'n byw
drws nesaf i Gwenno ac sy'n dipyn o
snoben (bai ei hannwyl fam!). Mae
Nia hefyd yn ddisgybl Blwyddyn 7,
yn Ysgol Fifionydd, Porthmadog.

Fe ddewiswyd y ddwy ar gyfer y
cynhyrchiad ar 61 i Pat Griffiths
ymweld & nifer o ysgolion yng
Nghymru. "Roeddwn yn chwilio am
blant 4 thipyn o sbarc yn perthyn
iddyn nhw," esboniodd. "Ac roedd
yn rhaid iddynt fedru darllen yn dda,
darllen yn ystyrlon. Rydym wedi
bod yn gweithion galed iawn ond
rydym wedi cael llawer o sbort
hefyd!" meddai Pat.

A chred Pat y bydd y gyfres newydd
hon yn apelio at ystod eang o
wylwyr. "Nid plant yn unig fydd yn
mwynhau hon. Mi fydd oedolion
wrth eu boddau hefyd!"

PLANED PLANT: TY GWENNO
Llun-Gwener, S4C

CROESAIR

Weoere 2N

Urdd 2002

a'r Fro

Ar Draws

2. Joio

6. Mae Mrs Puw’n famgu i Si6n
7. Dewch _ _ _

8. Gair arall am rhyfedd.

9. Mamgu

11. Os y bydd hi’n bwrw glaw yn yr
Eisteddfod bydd _ _ _ _ ym
mhobman.

ILawr

1. Mae’n wyrdd. Mae ar lan y mor

2. Mae ceftyl yn bwyta llawer.
Mae eliffant yn bwyta _ _ _

3. Mae’r rhain yn hoffi briwsion

4. Rhywbeth oer sy’n toddi yn yr
haul.

5. Yneichceg mae ____

10. Fe gei di losin _ _ byddi di’n

dda.

Pob Hwyl yn yr Eisteddfod



